
ÚTDRÁTTUR	  
Verkefni	   þetta	   er	   lokaverkefni	   til	   B.A.-‐	   gráðu	   úr	   tómstunda-‐	   og	   félagsmálafræði	   frá	  

Háskóla	  Íslands.	  Markmiðið	  með	  verkefninu	  er	  að	  búa	  til	  verkfæri	  fyrir	  tómstunda-‐	  og	  

félagsmálafræðinga	   sem	   starfa	   á	   sviði	   æskulýðsmála	   til	   að	   halda	   utan	   um	   og	   meta	  

þátttöku	  ungs	  fólks	  í	  æskulýðsstarfi.	  Verkfærið,	  sem	  ber	  nafnið	  Félagströllið,	  er	  vefkerfi	  

þar	   sem	  þátttaka	  er	   leikjavædd	  og	  einstaklingar	   fá	   stig	   fyrir	   að	  mæta	  og	   taka	  að	   sér	  

verkefni	  í	  æskulýðsstarfi.	  	  

Verkefnið	  skiptist	  í	  heimasíðu	  (http://www.felagstrollid.is)	  og	  greinargerð	  þar	  sem	  það	  

er	   fræðilega	   rökstutt	   ásamt	  því	   að	   farið	  er	   yfir	   hvernig	  hægt	  er	   að	  nota	   Félagströllið	  

þannig	  það	  hafi	   jákvæð	  áhrif	  á	  æskulýðsstarfið.	   Í	  greinargerðinni	  birtast	  einnig	  helstu	  

niðurstöður	  úr	  viðhorfskönnun	  sem	  lögð	  var	  fyrir	  ungt	  fólk	  á	  aldrinum	  13-‐16	  ára	  sem	  

höfðu	  verið	  þátttakendur	  í	  Félagströllinu	  í	  7	  mánuði.	  Niðurstöður	  könnunarinnar	  sýna	  

að	  75%	  þátttakenda	  líkar	  mjög	  vel	  eða	  vel	  við	  það	  að	  vera	  þátttakandi	  í	  Félagströllinu.	  

Þá	   telja	   78%	   það	   hafa	   nokkur,	   mikil	   eða	   mjög	   mikil	   áhrif	   á	   mætingu	   þeirra	   í	  

félagsmiðstöðina	  og	  72%	  telja	  það	  hafa	  nokkur,	  mikil	  eða	  mjög	  mikil	  áhrif	  á	  það	  hvort	  

þau	   taki	   virkan	   þátt	   í	   framkvæmd	   á	   viðburðum.	   Einnig	   kemur	   fram	   að	   Félagströllið	  

nýtist	   starfsmönnum	   í	  æskulýðsstarfi	  mjög	  vel	   til	  að	   fá	  sundurliðaðar	  upplýsingar	  um	  

þátttöku	  í	  starfinu.	  Þær	  upplýsingar	  eru	  meðal	  annars	  hvaða	  daga	  og	  hvaða	  tíma	  dags	  

unga	   fólkið	   er	   að	  mæta,	   hvaða	   aldurshópur	   og	   hvaða	   kyn	   sækir	   starfið	   og	   hvað	   það	  

tekur	  sér	  fyrir	  hendur	  þegar	  á	  staðinn	  er	  komið.	  Að	  lokum	  er	  svo	  einnig	  bent	  á	  hvernig	  

hægt	  er	  að	  nota	  Félagströllið	  á	  sviði	  æskulýðsrannsókna.	  

Lykilorð:	  Greinargerð,	   tómstundir,	   félagsmál,	   æskulýðsstarf,	   virk	   þátttaka,	   óformlegt	  

nám,	   formlaust	   nám,	   reynslunám,	   leikjavæðing,	   námsmat,	   lífsleikni,	   félagsmálafræði,	  

hvatning,	  æskulýðsrannsóknir.	  

FORMÁLI	  
Félagströllið	  hefur	  nú	  verið	  að	  mótast	  í	  rúmt	  ár	  og	  hefur	  það	  verið	  alveg	  hreint	  ótrúlegt	  

ferðalag.	  Það	  er	   alveg	  magnað	  hvað	   lítil	   hugmynd	   sem	   fæddist	   í	   samtali	   við	  æskuvin	  

minn	  hann	   Jóhann	  Pál	   Jónsson	  hefur	  orðið	  að	  stóru	  verkefni.	  Þetta	  verkefni	  hefði	  þó	  

aldrei	  orðið	  til	  ef	  ekki	  hefði	  verið	  fyrir	  óendanlega	  jákvæðni	  og	  útsjónarsemi	  Margrétar	  

Sigurðardóttur,	  æskulýðsfulltrúa	  Seltjarnarness,	  en	  trú	  hennar	  á	  hugmyndinni	  á	  stóran	  

þátt	   í	   því	   að	   ég	   fór	   að	   þróa	   vefkerfið	   á	   bakvið	   Félagströllið	   áfram	   svo	   hægt	   væri	   að	  

notast	  við	  það	  á	  fleiri	  stöðum	  en	  á	  Seltjarnarnesi.	  Nemendur	  mínir	  í	  félagsmálafræðinni	  

síðastliðin	   tvö	   ár	   eiga	   einnig	   stóran	   þátt	   í	   því	   hvernig	   verkefnið	   hefur	   mótast	   en	  

gagnrýnin	   hugsun	   þeirra	   og	   hreinskilni	   er	   eitthvað	   sem	   enginn	   annar	   ráðgjafi	  mundi	  

þora	   að	   láta	   út	   úr	   sér.	   Ég	   vil	   þakka	   leiðbeinanda	   mínum	   og	   kennara	   henni	   Vöndu	  

Sigurgeirsdóttur	   kærlega	   fyrir	   aðstoðina	   við	   gerð	  þessa	   verkefnis.	   Einnig	   vil	   ég	  þakka	  

öðrum	  kennurum	  og	  samstarfsaðilum	  kærlega	  fyrir	  þau	  áhrif	  sem	  þau	  hafa	  haft	  á	  mig	  

sem	  fagmann	  á	  sviði	  æskulýðsmála,	  Eddu	  Kjartansdóttur,	  Nilsínu	  Larsen	  Einarsdóttur,	  

Gunnlaugi	   Víði	   Guðmundssyni,	   Árna	   Guðmundssyni,	   Jakobi	   Frímanni	   Þorsteinssyni,	  

Þorleifi	  Erni	  Gunnarssyni,	  Önnu	  Lísu	  Ríkharðsdóttur,	  Sigríði	  Margréti	  Einarsdóttur,	  Boga	  

Hallgrímssyni	  og	  einnig	  þeim	  sem	  áður	  hafa	  verið	  nefndir	  í	  þessum	  formála.	  

Að	  lokum	  vil	  ég	  að	  þakka	  Nönnu	  Árnadóttur	  kærlega	  fyrir	  þolinmæðina,	  yfirlesturinn	  og	  

gleðina	  sem	  hún	  hefur	  staðið	  fyrir	  á	  þessu	  ferðalagi.	  

	   	  



	   5	  

EFNISYFIRLIT	  

Útdráttur	  ..................................................................................................................................	  3	  

Formáli	  ......................................................................................................................................	  4	  

Efnisyfirlit	  ................................................................................................................................	  5	  

Myndaskrá	  ...............................................................................................................................	  6	  

Töfluskrá	  ..................................................................................................................................	  6	  

Inngangur	  .................................................................................................................................	  7	  

Tómstundir	  ..............................................................................................................................	  8	  

Æskulýðsstarf	  .........................................................................................................................	  9	  

Óformlegt	  nám	  og	  reynslunám	  ......................................................................................	  11	  

Félagströllið	  .........................................................................................................................	  13	  

Hvatning	  ................................................................................................................................	  15	  

Innri	  hvatning	  ...............................................................................................................................	  15	  

Ytri	  hvatning	  .................................................................................................................................	  15	  

Kenningar	  um	  áhrif	  ytri	  hvatningar	  á	  innri	  hvatningu	  ..................................................	  17	  

Félagströllið	  á	  Seltjarnarnesi	  .........................................................................................	  19	  

Stigakerfið	  .....................................................................................................................................	  19	  

Upplifun	  kennara	  ........................................................................................................................	  20	  

Upplifun	  nemenda	  –	  Viðhorfskönnun	  ..................................................................................	  22	  

Aðferðin	  .........................................................................................................................................................	  22	  

Þátttakendur	  ................................................................................................................................................	  22	  

Gagnaöflun	  ....................................................................................................................................................	  22	  

Spurningalistinn	  .........................................................................................................................................	  22	  

Greining	  gagna	  ............................................................................................................................................	  23	  

Álitamál,	  takmarkanir	  og	  réttmæti	  ....................................................................................................	  23	  

Helstu	  niðurstöður	  og	  umræður	  .........................................................................................................	  23	  

Niðurlag	  .................................................................................................................................	  31	  

Heimildaskrá	  .......................................................................................................................	  33	  

Viðauki	  1	  –	  Skjáskot	  af	  www.felagstrollid.is	  .............................................................	  35	  



	   6	  

MYNDASKRÁ	  

Mynd	  1.	  Viðmót	  nemenda	  gagnvart	  kennslufyrirkomulagi	  

félagsmálafræðinnar	  .........................................................................................................	  24	  

Mynd	  2.	  Upplifun	  þátttakenda	  á	  Félagströllinu	  .......................................................	  24	  

Mynd	  3.	  Áhrif	  Félagströllsins	  á	  mætingu	  í	  félagsmiðstöðina	  Selið	  ....................	  25	  

Mynd	  4.	  Áhrif	  Félagströllsins	  á	  mætingu	  á	  viðburði	  ..............................................	  25	  

Mynd	  5.	  Áhrif	  Félagströllsins	  á	  þátttöku	  við	  framkvæmd	  viðburða	  .................	  26	  

Mynd	  6.	  Einkunn	  sem	  nemendur	  gefa	  Félagströllinu	  	  ...........................................	  27	  

Mynd	  7.	  Mikilvægi	  þess	  að	  hafa	  félagsmiðstöð	  í	  hverfinu	  	  ...................................	  28	  

Mynd	  8.	  Viðhorf	  nemenda	  gagnvart	  félagsmiðstöðinni	  Selið	  	  .............................	  28	  

TÖFLUSKRÁ	  

Tafla	  1.	  Samanburður	  á	  áhrifum	  Félagströllsins	  á	  mætingu	  og	  þátttöku	  	  ......	  27	  

	   	  



	   7	  

INNGANGUR	  
Lokaverkefni	  þetta	  skiptist	   í	   tvo	  hluta.	  Annars	  vegar	  heimasíðuna	  www.felagstrollid.is	  

sem	  er	  vefkerfi	   til	  að	  halda	  utan	  um	  þátttöku	   í	  æskulýðsstarfi	  og	  meta	  hana	  til	   stiga.	  

Hinn	   hluti	   verkefnisins	   er	   greinargerð	   þessi	   sem	   á	   að	   setja	   Félagströllið	   í	   fræðilegt	  

samhengi,	  útskýra	  virkni	  síðunnar	  og	  hvað	  ber	  að	  hafa	  í	  huga	  við	  notkun	  hennar.	  Hægt	  

er	  að	  sjá	  nokkur	  skjáskot	  af	  heimasíðunni	  í	  viðauka	  1.	  	  

Hugmyndin	  að	  Félagströllinu	  varð	  upprunalega	   til	   vorið	  2012	  þegar	  ég	   fór	  að	   líta	  yfir	  

einkunnir	  nemenda	  minna	   í	   félagsmálafræði	  sem	  er	  valáfangi	   fyrir	  8.,	  9.	  og	  10.	  bekk.	  

Þar	   blasti	   við	   mér	   munstur	   sem	   gaf	   alls	   ekki	   rétta	   mynd	   af	   þátttöku	   nemenda	   í	  

félagsstarfinu	  né	   framlagi	   þeirra	   til	   starfsins.	  Á	  þeim	   tíma	  byggðist	  námsmatið	  upp	  á	  

verklegum	  æfingum	  og	   skýrslugerð	   í	   formi	   skriflegra	   skýrslna	  eða	   frásagna.	  Munstrið	  

sem	  ég	  sá	  var	  að	  þeir	  nemendur	  sem	  voru	  almennt	  sterkir	  námsmenn	  voru	  einnig	  með	  

hæstu	  einkunnirnar	  í	  félagsmálafræði.	  Þetta	  væri	  að	  sjálfsögðu	  gott	  og	  vel	  ef	  ekki	  hefði	  

verið	  fyrir	  þá	  staðreynd	  að	  þessir	  nemendur	  voru	  ekki	  endilega	  þeir	  sem	  voru	  virkastir	  í	  

félagsstarfinu	  og	   lögðu	  heldur	  ekki	  mest	  á	  sig	  við	  skipulagningu	  og	  framkvæmd	  á	  því.	  

Það	   var	   augljóst	   að	   þáverandi	   kerfi	   var	   ekki	   fullnægjandi	   til	   að	   meta	   hina	   eiginlegu	  

virkni	  og	  þátttöku	  í	  félagsstarfinu	  og	  fór	  ég	  því	  að	  leita	  annarra	  leiða	  til	  námsmats.	  Þá	  

kviknaði	  sú	  hugmynd	  að	  láta	  þátttöku	  og	  framlag	  nemenda	  ráða	  alfarið	  einkunninni	  og	  

hætta	  með	  allar	  ritgerðir	  og	  skýrslur.	  Ég	  þyrfti	  „bara”	  að	  halda	  utan	  um	  öll	  þau	  skipti	  

sem	  nemandinn	  mætti	  í	  félagsmiðstöðina	  og	  einnig	  það	  sem	  hann	  tæki	  sér	  fyrir	  hendur	  

þegar	  hann	  væri	  á	  staðnum.	  Ég	  sá	  fram	  á	  talsverða	  vinnu	  ef	  þetta	  væri	  hægt	  yfir	  höfuð.	  

Út	  frá	  því	  fór	  ég	  að	  kynna	  mér	  leiðir	  til	  að	  leikjavæða	  námsmatið	  svo	  hvatinn	  til	  að	  skrá	  

þátttökuna	  færi	  frá	  mér	  og	  yfir	  til	  nemendanna	  og	  til	  varð	  Félagströllið.	  

Í	   greinargerð	   þessari	   verður	   fjallað	   um	   hvað	  æskulýðsstarf	   er	   og	   einnig	   hvers	   konar	  

nám	  á	  sér	  stað	  í	  æskulýðsstarfi.	  Félagströllið	  verður	  kynnt	  til	  sögunnar	  ásamt	  því	  að	  lýst	  

verður	   hvernig	   það	   virkar	   sem	   leið	   til	   þess	   að	   halda	   utan	   um	   það	   óformlega	  

reynslunám	  sem	  fram	  fer	  í	  æskulýðsstarfi.	  Einnig	  verður	  gerð	  grein	  fyrir	  því	  hvernig	  ytri	  

hvatning	  getur	  haft	  neikvæð	  áhrif	  á	   innri	  hvatningu	  fólks	  og	  hvað	  þarf	  að	  hafa	   í	  huga	  

þegar	  notast	  er	  við	  ytri	  hvatningu	  á	  borð	  við	  Félagströllið.	  Einnig	  verður	  farið	  í	  hvernig	  

ég	   nota	   Félagströllið	   í	   starfi	   mínu	   sem	   verkefnastjóri	   í	   félagsmiðstöð	   og	   kennari	   í	  



	   8	  

félagsmálafræði	   í	   grunnskóla.	   Að	   lokum	   verða	   kynntar	   helstu	   niðurstöður	   úr	  

viðhorfskönnun	   sem	   lögð	   var	   fyrir	   nemendur	   sem	   hafa	   verið	   þátttakendur	   í	  

Félagströllinu	  í	  sjö	  mánuði.	  

TÓMSTUNDIR	  
Það	   greinir	   mjög	   á	   þegar	   fræðimenn	   glíma	   við	   að	   skilgreina	   hugtakið	   tómstundir	  	  	  	  	  	  	  	  	  

(e.	   leisure).	   Eru	   tómstundir	   það	   að	   vera	   laus	   undan	   skyldum	   eða	   eru	   tómstundir	  

verknaður	   sem	   maður	   framkvæmir?	   Oftar	   en	   ekki	   skilgreinir	   fólk	   tómstundir	   út	   frá	  

eigin	  reynslu	  og	  verður	  það	  til	  þess	  að	  lítil	  sátt	  skapast	  um	  skilgreiningu	  á	  hugtakinu.	  Í	  

greinargerð	  þessari	  verður	  notast	  við	  skilgreiningu	  Vöndu	  Sigurgeirsdóttur	  á	  hugtakinu	  

tómstundir	  en	  hún	  er	  svohljóðandi:	  

Í	   grundvallaratriðum	   má	   segja	   að	   tómstundir	   eigi	   sér	   stað	   í	   frítíma.	  

Tómstundir	   eru	   því	   athöfn,	   hegðun	   eða	   starfsemi	   sem	   á	   sér	   stað	   í	  

frítímanum	   og	   flokkast	   sem	   tómstundir	   að	   ákveðnum	   skilyrðum	  

uppfylltum.	   Þau	   skilyrði	   eru	   að	   einstaklingurinn	   líti	   sjálfur	   á	   að	   um	  

tómstundir	  sé	  að	  ræða.	  Að	  athöfnin,	  hegðunin	  eða	  starfsemin	  sé	  frjálst	  

val	  og	  hafi	   í	   för	  með	  sér	  ánægju	  og	   jákvæð	  áhrif.	  Kjarni	  tómstunda	  má	  

segja	  að	  felist	  í	  vellíðan	  og	  aukningu	  á	  lífsgæðum.	  

(Vanda	  Sigurgeirsdóttir,	  2010)	  

Í	   þessari	   skilgreiningu	   eru	   tómstundir	   athöfn	   en	   ekki	   það	   að	   vera	   laus	   undan	  

verkefnum.	  Frítími	   (e.	   free	  time)	  er	  skilgreindur	  sem	  það	  að	  vera	   laus	   frá	  skyldum	  og	  

tómstundaathöfnin	   á	   sér	   stað	   í	   frítíma	   einstaklingsins.	   Þannig	   fara	   tómstundir	   ávallt	  

fram	   í	   frítíma	   fólks	   en	   allur	   frítími	   fólks	   er	   ekki	   endilega	   tómstundir	   (Vanda	  

Sigurgeirsdóttir,	   2010).	   Það	  eru	  þó	  ekki	   allir	   sammála	  þessari	   skilgreiningu	  Vöndu	  en	  

sumir	  halda	  því	   fram	  að	  tómstundir	  sé	  fljótandi	  hugtak	  og	  allt	  það	  sem	  fólk	  tekur	  sér	  

fyrir	  hendur	  í	  frítíma	  sínum	  sé	  tómstund	  burtséð	  frá	  því	  hvort	  það	  sé	  glæpur	  eða	  annar	  

verknaður	  sem	  ekki	  er	  samfélagslega	  samþykktur	  (Harris,	  2005).	  Að	  mínu	  mati	  er	  mun	  

nær	  að	  skilgreina	  tómstundir	  út	  frá	  forsendum	  Vöndu	  þar	  sem	  frítími	  er	  hugtakið	  sem	  

nær	  yfir	   lausar	  stundir.	  Það	  fer	  svo	  eftir	  því	  hvað	  einstaklingurinn	  kýs	  að	  nota	  frítíma	  

sinn	  í	  hvort	  það	  flokkist	  undir	  tómstundir	  eða	  eitthvað	  annað.	  Eitt	  af	  því	  sem	  almennt	  

telst	  til	  tómstunda	  er	  æskulýðsstarf	  (e.	  youth	  work)	  (Jeffs	  og	  Smith,	  2010).	  	  	  

ÆSKULÝÐSSTARF	  
Í	  Æskulýðslögum	  nr.	  70/2007	  er	  æskulýðsstarf	  skilgreint	  sem:	  

Skipulögð	   félags-‐	   og	   tómstundastarfsemi	   þar	   sem	   börn	   og	   ungmenni	  

starfa	   saman	   í	   frístundum	   sínum	   að	   hugsjónum,	   markmiðum	   og	  

áhugamálum	   sem	   þau	   sjálf	   meta	   að	   verðleikum.	   Í	   skipulögðu	  

æskulýðsstarfi	   skal	   hafa	   í	   huga	   félags-‐,	   forvarna-‐,	   uppeldis-‐	   og	  

menntunarlegt	   gildi	   þess	   sem	   miðar	   að	   því	   að	   auka	   mannkosti	   og	  

lýðræðisvitund	   þátttakenda.	   Í	   öllu	   starfi	  með	   börnum	   og	   ungmennum	  

skal	   velferð	   þeirra	   höfð	   að	   leiðarljósi	   og	   þau	   hvött	   til	   frumkvæðis	   og	  

virkrar	  þátttöku.	  	  

Æskulýðslögin	  miða	   við	   að	  æskulýðsstarf	   sé	   fyrir	   börn	   og	   ungmenni	   á	   aldrinum	  6-‐25	  

ára.	  Samkvæmt	  þeim	  uppfyllir	  æskulýðsstarf	  öll	  þau	  skilyrði	  sem	  Vanda	  Sigurgeirsdóttir	  

telur	  að	  tómstundir	  þurfi	  að	  hafa.	  Samkvæmt	  Jeffs	  og	  Smith	  (2010)	  eru	  fimm	  lykilþættir	  

sem	   aðgreina	   æskulýðsstarf	   frá	   annarri	   velferðarstarfsemi.	   Þeir	   telja	   að	   ef	   einn	   af	  

þessum	  fimm	  þáttum	  sé	  fjarlægður	  geti	  starfsemin	  hugsanlega	  flokkast	  undir	  eitthvað	  

sem	  líkist	  æskulýðsstarfi	  en	  uppfyllir	  þó	  ekki	  skilyrði	  þess	  að	  vera	  kallað	  æskulýðsstarf.	  

Þessir	  lykilþættir	  eru	  eftirfarandi:	  

Frjáls	   þátttaka	   -‐	   Einn	  mikilvægasti	   þátturinn	   í	   æskulýðsstarfi	   er	   frjáls	   þátttaka	   ungs	  

fólks.	   Unga	   fólkið	   sem	   sækir	   æskulýðsstarf	   gerir	   það	   á	   eigin	   forsendum	   og	   getur	  

myndað	   tengsl	   við	   hinn	   fullorðna	   æskulýðsleiðbeinanda	   þegar	   það	   vill	   en	   getur	   að	  

sama	  skapi	  endað	  samstarfið	  þegar	  það	  kýs	  að	  gera	  það.	  Slík	  tækifæri	  standa	  ungu	  fólki	  

ekki	  til	  boða	  á	  mörgum	  stöðum	  í	  samfélaginu	  (Jeffs	  og	  Smith,	  2010).	  

Nám	  og	   velferð	   -‐	  Æskulýðsstarf	  spratt	  ekki	   fram	  á	  sögusviðið	  sem	  geymsla	   fyrir	  ungt	  

fólk	  eða	   sem	  afþreying	  heldur	   til	   þess	  að	  auka	  velferð	  og	  hæfni	  ungs	   fólks	   í	   gegnum	  

óformlegt	   nám	  og	   reynslunám.	  Báðar	   þessar	   aðferðir	   byggja	   á	   því	   að	   læra	   í	   gegnum	  

upplifanir,	  sambönd	  og	  samtöl	  við	  annað	  fólk	  (Jeffs	  og	  Smith,	  2010).	  

Ungt	  fólk	  –	  Í	  æskulýðsstarfi	  er	  unnið	  með	  ungu	  fólki	  (Jeffs	  og	  Smith,	  2010).	  Á	  Íslandi	  er	  

ungt	  fólk	  skilgreint	  á	  aldrinum	  6-‐25	  ára	  líkt	  og	  áður	  hefur	  komið	  fram.	  



	   10	  

Samtök,	   sambönd	   og	   samfélög	   –	  Æskulýðsstarf	   hefur	   alltaf	   snúist	   um	  það	   að	   koma	  

fólki	   saman	   og	   er	   hópurinn	   notaður	   sem	   verkfæri	   og	   vettvangur	   til	   að	   vinna	   með	  

einstaklinginn.	  Stofnuð	  hafa	  verið	  hin	  ýmsu	  félög	  til	  að	  halda	  utan	  um	  æskulýðsstarf	  og	  

hafa	   hin	   og	   þessi	   félög	   orðið	   til	   út	   frá	   æskulýðsstarfi.	   Einnig	   er	   mikilvægt	   að	  

æskulýðsstarf	  sé	  í	  tengingu	  við	  samfélagið	  og	  að	  unga	  fólkið	  öðlist	  jákvæða	  upplifun	  af	  

samfélagi	   sínu.	   Það	   stuðlar	   frekar	   að	   því	   að	   þau	   verði	   virkir	   samfélagsþegnar	   í	  

framtíðinni	  (Jeffs	  og	  Smith,	  2010).	  Það	  ber	  einnig	  að	  nefna	  að	  æskulýðsstarf	  fer	  fram	  í	  

gegnum	  samskipti	  og	  sambönd.	  Gott	  æskulýðsstarf	  á	  oft	  rætur	  að	  rekja	  til	  þess	  hversu	  

gott	   samband	  er	  á	  milli	  ungmennanna	  og	  æskulýðsleiðbeinandans	   (Ingram	  og	  Harris,	  

2010).	  

Að	   vera	   vinalegur,	   aðgengilegur	   og	   móttækilegur	   á	   sama	   tíma	   og	   starfið	   byggir	   á	  

heiðarleika	   –	   Æskulýðsstarf	   þarf	   að	   vera	   opið,	   vinalegt	   og	   aðgengilegt.	   Það	   er	  

starfsfólkið	   sem	   á	   mestan	   þátt	   í	   að	   móta	   menningu	   æskulýðsstarfsins.	   Það	   myndar	  

tengsl	  við	  ungmennin	  og	  ber	  virðingu	  fyrir	  skjólstæðingum	  sínum.	  Einnig	  er	  mikilvægt	  

að	   starfsfólkið	   sé	   heiðarlegt	   gagnvart	   eigin	   siðferði	   og	   einstaklingunum	   sem	   sækja	  

starfið	  (Jeffs	  og	  Smith,	  2010).	  

Af	  þessu	  má	  sjá	  að	  ekki	  er	  hægt	  að	   flokka	  allt	   starf	   sem	  ætlað	  er	   fyrir	  ungt	   fólk	   sem	  

æskulýðsstarf.	  Mikilvægt	   er	   að	   ganga	  úr	   skugga	  um	  það	  hvort	   starfsemi	  uppfylli	   þau	  

skilyrði	   að	   vera	   kölluð	   æskulýðsstarf.	   Ófaglegt	   starf	   fyrir	   ungt	   fólk	   þar	   sem	  

umsjónarmenn	  bera	  ekki	   velferð	  þátttakenda	   fyrir	  brjósti	  og	  brjóta	   jafnvel	   siðareglur	  

og	  lög	  getur	  haft	  mjög	  skaðleg	  áhrif	  á	  ungmennin	  sem	  taka	  þátt	  ásamt	  því	  að	  skemma	  

viðhorf	  almennings	  gagnvart	  æskulýðsstarfi.	  

Mikilvægi	  æskulýðsstarfs	  er	  margþætt	  en	  fyrst	  og	  fremst	  er	  það	  griðarstaður	  fyrir	  ungt	  

fólk	   til	   að	   sækja	   og	   komast	   þar	   í	   burtu	   frá	   áreiti	   skólans,	   fjölskyldunnar	   og	   í	   sumum	  

tilfellum	   götulífs.	   Æskulýðsstarf	   er	   einnig	   visst	   form	   af	   jákvæðri	   afþreyingu	   þar	   sem	  

ungt	   fólk	   fær	   að	   vera	  með	   jafningjum	   sínum	   í	   sátt	   við	   umhverfi	   sitt	   (Jeffs	   og	   Smith,	  

2010;	  Menntamálaráðuneytið,	  2003).	  Í	  gegnum	  æskulýðsstarf	  tekur	  einstaklingurinn	  út	  

persónulegan	  og	  félagslegan	  þroska,	  hann	  myndar	  tengsl	  og	  verður	  hluti	  af	  samfélagi	  

(Ingram	  og	  Harris,	  2010;	  Jeffs	  og	  Smith,	  2010).	  

Í	   skýrslu	   Menntamálaráðuneytisins	   frá	   árinu	   2003	   var	   þátttöku	   ungs	   fólks	   í	  

æskulýðsstarfi	  lýst	  sem	  	  

...hornsteinum	   uppbyggilegrar	   þátttöku	   þeirra	   í	   samfélaginu.	   Fyrst	  má	  

nefna	  uppeldislegt	  gildi	  félags-‐	  og	  tómstundastarfs	  en	  þátttaka	  í	  starfi	  af	  

þessu	   tagi	   kennir	   ungu	   fólki	   að	   vinna	   saman	   og	   taka	   ákvarðanir	   í	  

samstarfi	   við	   aðra.	   Í	   félags-‐	   og	   tómstundastarfsemi	   fer	   jafnframt	   fram	  

þjálfun	   í	   framkomu	   á	   fjöldavettvangi	   og	   í	   tjáningu	   skoðana	   sem	   er	  

einstaklingnum	  gott	  veganesti	  í	  lífi	  og	  starfi....	  Skipulagt	  félagsstarf	  eykur	  

mannauð	  ungs	  fólks	  og	  virðist	  einu	  gilda	  um	  hvað	  starfið	  snýst.	  

(Menntamálaráðuneytið,	  2003)	  

Þrátt	   fyrir	   að	   engar	   rannsóknir	   séu	   til	   sem	   sýna	   beint	   fram	   á	   þau	   áhrif	   sem	  

æskulýðsstarf	   hefur	   á	   ungt	   fólk	   (Mundy-‐McPherson,	   Fusché	   og	   Elliot,	   2012)	   hafa	  

rannsóknir	  sýnt	  fram	  á	  samband	  milli	  þess	  hvernig	  unglingar	  verja	  tómstundum	  sínum	  

og	  hvort	  þeir	  sýni	  frávikshegðun	  eða	  þjáist	  af	  vanlíðan	  (Menntamálaráðuneytið,	  2003).	  

Þátttaka	   ungs	   fólks	   í	   félags-‐	   og	   tómstundastarfi	   á	   vegum	   skóla	   og	   félagsmiðstöðva	  

minnkar	   meðal	   annars	   líkur	   á	   neyslu	   vímugjafa	   hjá	   nemendum	   í	   efstu	   bekkjum	  

grunnskóla	  (Þórólfur	  Þórlindsson	  og	  Þóroddur	  Bjarnason,	  1998).	  Það	  liggur	  því	  í	  augum	  

uppi	  að	  mikilvægt	  er	  að	  stuðla	  að	  þátttöku	  ungs	  fólks	  í	  æskulýðsstarfi.	  	  

Hér	  kemur	  Félagströllið	  inn	  í	  jöfnuna	  því	  það	  er	  verkfæri	  fyrir	  æskulýðsleiðbeinendur	  til	  

þess	   að	   auka	   þátttöku	   ungs	   fólks	   í	   æskulýðsstarfi	   með	   því	   að	   leikjavæða	   hana.	  

Félagströllið	  heldur	  einnig	  utan	  um	  alla	  þátttöku	  og	  auðveldar	  þannig	   leiðbeinendum	  

að	  halda	  utan	  um	  það	  óformlega	  reynslunám	  sem	  á	  sér	  stað	  í	  æskulýðsstarfi.	  

ÓFORMLEGT	  NÁM	  OG	  REYNSLUNÁM	  
Það	  fer	  fram	  gífurlegt	  nám	  í	  æskulýðsstarfi	  og	  eru	  æskulýðsstarfsmenn	  uppeldisaðilar	  

(e.	  pedagog)	  líkt	  og	  kennarar.	  Námið	  sem	  á	  sér	  stað	  er	  þó	  ekki	  formlegt	  nám	  (e.	  formal	  

education)	  líkt	  og	  við	  þekkjum	  úr	  skólakerfinu	  þar	  sem	  próf	  eru	  stöðluð,	  námsmat	  er	  í	  

höndum	  æðri	  aðila	  og	  nemandinn	  þarf	  að	  standast	  eitt	  skólastig	  til	  að	  færast	  yfir	  á	  það	  

næsta	  (Jeffs	  og	  Smith,	  2009).	  Námið	  sem	  á	  sér	  stað	  í	  æskulýðsstarfi	  er	  óformlegt	  og	  oft	  

í	   formi	   reynslunáms.	   Reynslunám	   eða	   „learning	   by	   doing"	   er	   aðferðarfræði	   sem	  

bandaríski	  heimspekingurinn	  John	  Dewey	  fjallaði	  mikið	  um	  í	  ritum	  sínum	  um	  skólastarf	  

(Ólafur	   Páll	   Jónsson,	   2010).	   Samkvæmt	   Dewey	   felur	   reynsla	   bæði	   í	   sér	   virkan	   og	  

óvirkan	  þátt	   sem	  spinnast	   saman,	  það	  er	  einstaklingur	   reynir	  eða	  gerir	  eitthvað	  en	  á	  

sama	  tíma	  verður	  hann	  fyrir	  einhverju	  sem	  er	  óvirki	  þáttur	  reynslunnar.	  Það	  liggur	  því	  í	  

augum	  uppi	  að	  til	  þess	  að	  einstaklingur	  verði	  reynslunni	  ríkari	  er	  mikilvægt	  að	  hann	  sé	  

virkur.	   Ígrundun	  er	   visst	   form	  af	   virkni	   en	   samkvæmt	  Dewey	   er	   engin	  merkingarbær	  

reynsla	   möguleg	   án	   hugsunar.	   Ígrundun	   og	   hugsun	   eru	   því	   samofin	   reynslunámi	  

(Jóhanna	   Einarsdóttir,	   2010).	   Ígrundun	   er	   verkfæri	   þar	   sem	   einstaklingur	   eða	   hópur	  

gefur	   sér	   tíma	   til	   að	   staldra	   við	   eftir	   verkefni,	   reynslu	   eða	   upplifun.	  Markmiðið	  með	  

ígrundun	   er	   að	   rýna	   í	   upplifunina	   með	   markvissum	   hætti	   til	   að	   vinna	   úr	   henni	  

(Panicucci,	  2007).	  Samkvæmt	  Dewey	  gætu	  menn	  án	  reynslu	  hvorki	  sett	  sér	  markmið	  né	  

náð	   settu	   marki.	   Dewey	   taldi	   einnig	   að	   með	   því	   að	   líta	   um	   öxl	   og	   ígrunda	   öðlist	  

einstaklingurinn	   þá	   visku	   að	   skilja	   tengslin	   milli	   þess	   sem	   hann	   reynir	   að	   gera	   og	  

afleiðingunum	  af	  því	   sem	  hann	  gerir	   (Jóhanna	  Einarsdóttir,	  2010).	   Í	  æskulýðsstarfi	  er	  

mikið	  lagt	  upp	  úr	  því	  að	  einstaklingar	  fái	  að	  takast	  á	  við	  krefjandi	  verkefni	  sem	  höfða	  til	  

áhugasviðs	   hvers	   og	   eins	   til	   að	   stuðla	   að	   reynslunámi.	   Það	   er	   svo	   hlutverk	  

æskulýðsleiðbeinandans	   að	   stuðla	   að	   ígrundun	   í	   starfinu	   svo	   einstaklingar	   dragi	   sem	  

mestan	  lærdóm	  af	  þátttökunni.	  

Óformlegt	  nám	  (e.	  non-‐formal	  education)	  er	  oft	   í	  formi	  námskeiða	  þar	  sem	  markvisst	  

er	   unnið	   að	  því	   að	   auka	   við	   þekkingu	  þátttakanda	  og	   er	   stundum	  veitt	   viðurkenning	  

fyrir	  þátttökuna	  þrátt	  fyrir	  að	  engin	  sérstök	  gráða	  fylgi	  í	  kjölfarið	  (Jeffs	  og	  Smith,	  2009).	  

Sem	   dæmi	   má	   nefna	   kvikmyndaklúbb	   í	   félagsmiðstöð	   þar	   sem	   starfsmaður	   eða	  

unglingur	   kennir	   á	   myndavélar	   og	   myndvinnsluforrit	   í	   formi	   fræðslu	   og	   með	   því	   að	  

leyfa	  unglingunum	  að	  prófa	  sig	  áfram	  undir	  leiðsögn.	  	  

Formlaust	   nám	   (e.	   informal	   education)	   er	   svo	   aftur	   á	   móti	   allt	   sem	   við	   lærum	   af	  

umhverfinu	  og	  samskiptum	  okkar	  við	  annað	  fólk	  (Jeffs	  og	  Smith,	  2009).	  Sem	  dæmi	  má	  

nefna	  að	  við	  tileinkum	  okkur	  þá	  menningu	  sem	  við	  tilheyrum.	  Þetta	  gerum	  við	  með	  því	  

að	  apa	  upp	  samskiptamunstur	  frá	  fyrirmyndum	  okkar	  og	  við	  mótum	  jafnvel	  tónlistar-‐	  

og	  fatasmekk	  út	  frá	  þeim	  hópi	  sem	  við	  umgöngumst.	  Við	  lærum	  einnig	  slæm	  samskipti	  

og	   áhættuhegðun	   með	   óformlegu	   og	   formlausu	   námi.	   Æskulýðsstarfsmenn	   eru	  

mikilvægar	  fyrirmyndir	  unglinga	  og	  hafa	  mikil	  áhrif	  á	  þá.	  Þeir	  móta	  starfið	  og	  skapa	  þá	  

stemningu	  og	  menningu	  sem	  ríkir	  á	   starfsstöðinni	   (ÍTR,	  e.d.)	  og	  er	  hlutverk	  þeirra	  að	  

stuðla	   að	   jákvæðu	   samskiptamunstri	   unga	   fólksins.	   Það	   er	   því	   mikilvægt	   að	  

æskulýðsstarfsmaðurinn	   sé	   ávallt	   vakandi	   fyrir	   þeim	  námstækifærum	   sem	  umhverfið	  

býður	   upp	   og	   leiti	   leiða	   til	   að	   fjölga	   þeim	   og	   hafa	   jákvæð	   áhrif	   á	   þau.	   Hér	   getur	  

Félagströllið	   spilað	   inn	   í	   en	   með	   því	   er	   hægt	   að	   auka	   þátttöku	   ungs	   fólks	   í	  

æskulýðsstarfi	  ásamt	  því	  að	  hvetja	  þau	  til	  að	  taka	  virkan	  þátt	  í	  verkefnum	  svo	  að	  nám	  

eigi	  sér	  stað.	  

FÉLAGSTRÖLLIÐ	  
Félagströllið	   er	   vefkerfi	   (www.felagstrollid.is)	   fyrir	   þá	   sem	   standa	   að	   æskulýðsstarfi.	  

Hlutverk	   þess	   er	   að	   halda	   utan	   um	   og	   auka	   þátttöku,	   virkni	   og	   ábyrgð	   ungmenna.	  	  

Þátttakan	  er	  aukin	  með	  því	  að	  leikjavæða	  skráningu	  á	  því	  starfi	  sem	  unglingarnir	  taka	  

þátt	   í.	   Félagströllið	   sér	   um	   að	   halda	   utan	   um	   og	   veita	   viðurkenningu	   fyrir	   það	   sem	  

þátttakendur	   taka	   sér	   fyrir	  hendur	   í	  æskulýðsstarfinu.	  Það	  byggir	  á	   sömu	   fræðum	  og	  

tölvuleikir	  að	  því	   leyti	  að	  í	  Félagströllinu	  byrja	  þátttakendur	  með	  hreint	  blað	  og	  vinna	  

sér	   svo	   inn	   stig	  með	   því	   að	   leysa	   verkefni	   í	   raunveruleikanum	   til	   að	   hækka	   upp	   um	  

þrep.	  Annað	  sem	  leikir	  innihalda	  er:	  

• Regluleg	  endursögn	  og	  verðlaun.	  	  

• Einhverskonar	  keppni.	  	  

• Tækifæri	  fyrir	  leikmenn	  til	  að	  læra	  af	  mistökum	  sínum	  í	  öruggu	  umhverfi.	  	  

• Söguþráður,	  átök	  og	  leikendur	  eða	  fígúrur.	  	  

• Mismunandi	  erfiðleikastig	  en	  þó	  yfirstíganleg.	  

• Þátttaka	  og	  gleði,	  leikurinn	  krefst	  athygli	  leikmannsins.	  

• Sjálfstæðar	  þrautir	  og	  þrautir	  sem	  vinna	  þarf	  saman	  í	  hóp.	  

• Skýr	  rammi	  og	  reglur.	  

• Verkefni	  sem	  þarf	  herkænsku	  til	  að	  leysa	  eða	  ákvörðunartöku	  að	  einhverju	  tagi.	  

(Weaver,	  2011)	  

Þegar	   þátttakendur	   leysa	   verkefni	   uppfærast	   stigin	   jafn	   óðum	   á	   heimasíðunni	   og	   fá	  

þeir	  því	  jákvæða	  endurgjöf	  fyrir	  það	  sem	  þeir	  taka	  sér	  fyrir	  hendur.	  Þátttakendur	  safna	  

sér	  stigum	  og	  þegar	  visst	  mörgum	  stigum	  hefur	  verið	  safnað	  komast	  þeir	  upp	  á	  næsta	  

þrep.	  Við	  hvert	  þrep	  eykst	  krafan	  um	  fjölda	  stiga	  og	  þar	  af	  leiðandi	  verður	  erfiðara	  að	  

færast	  upp	  um	  þrep.	  Þetta	  verður	  til	  þess	  að	  þátttakandinn	  þarf	  að	  taka	  að	  sér	  meiri	  

ábyrgð	  og	  sýna	  meira	  frumkvæði	  eftir	  því	  sem	  reynsla	  hans	  verður	  meiri.	  Þetta	  er	  mjög	  

í	  anda	  æskulýðsstarfs	  þar	  sem	  hinir	   reynslumeiri	  aðstoða	  þá	  reynsluminni	  við	  það	  að	  

leysa	  verkefni.	  Hver	  hópur	   fær	  sína	  heimasíðu	  þar	  sem	  allir	  þátttakendur	   fá	  sitt	  eigið	  

svæði	  sem	  allir	  í	  hópnum	  geta	  skoðað.	  Á	  svæði	  þátttakandans	  er	  mynd	  af	  honum,	  þar	  

sést	  hversu	  mörg	  stig	  hann	  hefur	  hlotið	  og	  á	  hvaða	  þrepi	  hann	  er.	  Þátttakandinn	  getur	  

einnig	  hlotið	  orður	  fyrir	  vel	  unnin	  störf	  og	  eru	  þetta	  allt	  aðferðir	  til	  þess	  að	  hvetja	  hann	  

til	   dáða.	   Þátttakendur	   raðast	   einnig	   upp	   á	   stigatöflu	   þar	   sem	   þeir	   geta	   borið	   saman	  

stöðu	  sína	  við	  stöðu	  hinna	  í	  hópnum.	  Þetta	  gerir	  Félagströllið	  að	  keppni	  og	  virkjar	  það	  

leikgleði	  þátttakenda.	  Keppni	  er	  stór	  hluti	  flestra	  leikja,	  hvort	  sem	  það	  er	  Ólsen	  ólsen,	  

borðtennis	   eða	   ballskák	   þá	   er	   alltaf	   einhver	   sem	   vinnur	   og	   einhver	   sem	   tapar.	  

Lykilatriðið	  í	  leikjum	  er	  þó	  ekki	  að	  keppa	  til	  þess	  að	  sigra	  heldur	  er	  oftast	  aðeins	  verið	  

að	  keppa	  leiksins	  vegna	  þar	  sem	  keppnin	  er	  notuð	  sem	  viðmið	  fyrir	  þátttakendur	  til	  að	  

meta	  eigin	  frammistöðu	  í	  leiknum	  (Salen,	  2008).	  	  

Með	   Félagströllinu	   getur	   leiðbeinandi	   hóps	   í	   hvaða	   æskulýðsstarfi	   sem	   er	   metið	  

þátttöku	  hópmeðlima	  og	  haldið	  utan	  um	  stöðu	  þeirra.	  Félagströllið	  er	  mjög	  opið	  kerfi	  

og	  getur	  umsjónarmaður	  hvers	  hóps	  skilgreint	  hvað	  sé	  metið	  til	  stiga	  og	  hversu	  mikið	  

vægi	   hver	   verknaður	   hefur	   í	   stigafjölda.	   Þannig	   getur	   hann	   stillt	   kerfið	   svo	   að	   virk	  

þátttaka	  sé	  metin	  til	  fleiri	  stiga	  en	  aðeins	  það	  að	  mæta	  á	  staðinn.	  Með	  virkri	  þátttöku	  

er	  átt	  við	  að	  þátttakendur	  séu	  upplýstir	  um	  verkefnið	  sem	  þeir	  taka	  þátt	  í,	  þeir	  segi	  sína	  

skoðun	  á	   verkefninu	  og	  hafi	   ákvörðunarrétt	   (Hart,	   2002).	   Leikurinn	  á	  þannig	  að	   sýna	  

fram	   á	   rétta	   stöðu	   þátttakenda	   út	   frá	   virkni	   þeirra	   ásamt	   því	   að	   hvetja	   til	   og	   meta	  

þátttöku	   í	   jákvæðu	   tómstundastarfi.	   Þegar	   umsjónarmaður	   Félagströllsins	   hefur	   stillt	  

hvað	   sé	   metið	   til	   stiga	   í	   því	   sjá	   þátttakendur	   um	   að	   skrá	   þátttöku	   sína	   í	   gegnum	  

sérstaka	   innskráningarsíðu	   og	   uppfærast	   þá	   stigin	   hjá	   þátttakandanum	   sjálfkrafa.	  

Umsjónarmaðurinn	   hefur	   yfirsýn	   yfir	   allar	   innskráningar	   þátttakenda	   og	   getur	   hann	  

stillt	  kerfið	  þannig	  að	  hann	  þurfi	  að	  samþykkja	   færslurnar	  áður	  en	  þær	  birtast	  á	   síðu	  

þeirra.	  	  	  

HVATNING	  
Hvatningu	  má	  skipta	  niður	   í	  flokka	  eftir	  uppruna	  hennar	  og	  eru	  helstu	  flokkarnir	   innri	  

og	  ytri	  hvatning	  (Akin-‐Little,	  Eckert,	  Lovett	  og	  Little,	  2004;	  Reeve,	  2009;	  Ryan	  og	  Deci,	  

2000).	   Hér	   að	   neðan	   verða	   þessi	   hugtök	   skilgreind	   og	   áhrif	   ytri	   hvatningar	   á	   innri	  

hvatningu	  skoðuð.	  

INNRI	  HVATNING	  
Innri	   hvatning	   er	   skilgreind	   sem	   sú	   tilhneiging	   að	   gera	   eitthvað	   einungis	   ánægjunnar	  

vegna	   en	   ekki	   fyrir	   tilstilli	   einhverrar	   utanaðkomandi	   ástæðu	   eins	   og	   verðlauna	   eða	  

þrýstings.	   Þessi	   tilhneiging	   sprettur	   fram	   vegna	   sálfræðilegra	   innri	   þarfa	   og	   leit	  

einstaklingsins	   eftir	   vexti	   og	   þroska	   (Reeve,	   2009;	   Ryan	   og	   Deci,	   2000).	   Dæmi	   um	  

verkefni	  sem	  einstaklingur	  leysir	  út	  af	  innri	  hvatningu	  er	  krefjandi	  krossgáta,	  að	  ferðast	  

með	  vinum	  og	  þátttaka	  í	  æskulýðsstarfi.	  Innri	  hvatning	  verður	  til	  af	  sjálfsdáðum	  þegar	  

fólk	   tekur	   þátt	   í	   áhugaverðum	   hlutum	   og	   verkefnum	   (Reeve,	   2009).	   Í	   bók	   sinni	  

„Understanding	  Motivation	  and	  Emotion"	   fjallar	  Reeve	   (2009)	  um	  þrjár	   sálfræðilegar	  

þarfir	  sem	  skapa	  innri	  hvatningu.	  Þessar	  þarfir	  eru	  þörfin	  fyrir	  sjálfstæði,	  þörfin	  fyrir	  að	  

vera	  hæfur	  og	  þörfin	  fyrir	  að	  tilheyra	  hópi	  og	  tengjast	  öðrum	  manneskjum.	  Samkvæmt	  

Reeve	  getur	  reynst	  vel	  að	  næra	  þessar	  þarfir	  því	  það	   leiðir	  af	  sér	  ýmsa	  kosti	  svo	  sem	  

þrautseigju,	  sköpunargleði,	  huglægan	  skilning	  og	  almenna	  vellíðan.	  Það	  þarf	  því	  ekki	  að	  

leita	   langt	   að	   ástæðu	   fyrir	   því	   af	   hverju	   ungt	   fólk	   hefur	   svo	   mikinn	   áhuga	   á	  

æskulýðsstarfi	  og	  hvernig	  æskulýðsstarf	  hefur	  jákvæð	  áhrif	  á	  ungmennin.	  Líkt	  og	  áður	  

hefur	   komið	   fram	   er	   sjálfstæði,	   eða	   það	   að	   sækja	  æskulýðsstarf	   á	   eigin	   forsendum,	  

sambandsmyndun	   og	   það	   að	   stuðla	   að	   aukinni	   hæfni	   einstaklingsins	   þrír	   af	   fimm	  

lykilþáttum	  æskulýðsstarfs	  (Jeffs	  og	  Smith,	  2010).	  

YTRI	  HVATNING	  
Ytri	  hvatning	  sprettur	  út	  frá	  hvatningu	  og	  afleiðingum	  umhverfisins	  og	  getur	  til	  dæmis	  

verið	  hrós,	   verðlaun,	  bros,	   klapp	  á	  öxlina	  eða	  önnur	   athygli	   (Reeve,	   2009).	  Öfugt	   við	  

innri	   hvatningu	   þá	   leysir	   einstaklingurinn	   ekki	   verkefnið	   vegna	   eigin	   ánægju	   heldur	  

vegna	  þess	  að	  hann	  fær	  eitthvað	  í	  staðinn	  eða	  vill	  forðast	  refsingu	  (Reeve,	  2009;	  Ryan	  

og	  Deci,	  2000).	  Ytri	  hvatning	  byggir	  á	  hlutum	  eins	  og	  „gerðu	  þetta	  og	  þá	  færðu	  þetta	  í	  

staðinn"	  eða	  „hvað	  fæ	  ég	  fyrir	  að	  gera	  þetta?".	  Svarið	  við	  þessu	  verður	  þar	  af	  leiðandi	  

alltaf	  einhverskonar	  heillandi	  ytri	  umbun	  (Reeve,	  2009).	  	  	  

Í	   kenningu	   Ryan	   og	   Deci	   (2000)	   um	   sjálfsákvörðun	   (e.	   self	   determination	   theory)	   er	  

gerður	   greinarmunur	   á	   uppruna	   hvatningar	   eftir	   aðstæðum	   og	   verkefnum.	   Ólíkt	  

sumum	   kenningum	   sem	   telja	   ytri	   hvatningu	   skorta	   allt	   sjálfstæði	   segja	   þeir	   Ryan	   og	  

Deci	  að	  ytri	  hvatning	  geti	  byggst	  að	  mismiklu	  leyti	  á	  sjálfstæði	  einstaklingsins.	  Þeir	  taka	  

eftirfarandi	  dæmi	  til	  að	  útskýra	  mál	  sitt:	  

Nemandi	   sem	   gerir	   heimavinnu	   sína	   aðeins	   vegna	   ótta	   við	   refsingar	  

foreldra	  sinna	  ef	  hann	  gerir	  hana	  ekki,	  er	  drifinn	  áfram	  af	  ytri	  hvatningu	  

þess	   að	   losna	   við	   refsingar.	   Nemandi	   sem	   gerir	   heimavinnu	   sína	   hins	  

vegar	  af	  því	  að	  hann	  trúir	  því	  sjálfur	  að	  það	  að	  gera	  hana	  hjálpi	  honum	  

að	  ná	   langt	  á	  þeim	  starfsvettvangi	   sem	  hann	  stefnir	  á	  er	  einnig	  drifinn	  

áfram	   af	   ytri	   hvatningu	   þess	   að	   öðlast	   þekkinguna,	   þrátt	   fyrir	   að	   hafa	  

engan	  sérstakan	  áhuga	  á	  því	  að	  læra	  hana.	  

(Ryan	  og	  Deci,	  2000)	  

Bæði	   þessi	   dæmi	   fjalla	   um	   ytri	   hvatningu	   þar	   sem	   verkefni	   er	   leyst	   eða	   athöfn	  

framkvæmd	  án	  þess	  að	  sérstakur	  innri	  vilji	  liggi	  að	  baki.	  Seinna	  dæmið	  byggir	  þó	  meira	  

á	  eigin	  áhuga	  og	  tilfinningu	  um	  að	  hafa	  val	  á	  meðan	  fyrra	  dæmið	  byggist	  alfarið	  á	  ytri	  

hvatningu.	   Dæmin	   byggja	   þannig	   mis	   mikið	   á	   sálfræðilegri	   þörf	   mannsins	   fyrir	  

sjálfstæði	   (Ryan	   og	   Deci,	   2000).	   Þetta	   ber	   að	   hafa	   í	   huga	   þegar	   unnið	   er	   með	  

Félagströllið	   þar	   sem	   stigagjöfina	   má	   flokka	   sem	   ákveðna	   tegund	   af	   ytri	   hvatningu.	  

Mikilvægt	  er	  að	  ekki	  sé	  notast	  við	  stigin	  til	  að	  reyna	  að	  stýra	  eða	  kúga	  þátttakendur	  til	  

að	   taka	   þátt	   í	   starfi	   sem	   þeir	   hafa	   ekki	   áhuga	   á.	   Stigin	   eiga	   að	   styðja	   við	   það	   sem	  

þátttakendurnir	  ákveða	  sjálfir	  að	  taka	  þátt	  í.	  

	  

	  



	   17	  

KENNINGAR	  UM	  ÁHRIF	  YTRI	  HVATNINGAR	  Á	  INNRI	  HVATNINGU	  
Margar	  rannsóknir	  hafa	  verið	  gerðar	  á	  áhrifum	  ytri	  hvatningar	  á	  innri	  hvatningu.	  Einna	  

þekktastar	   eru	   rannsóknir	   sem	   Edward	   L.	   Deci	   gerði	   árið	   1971	   sem	  byggðu	   á	   því	   að	  

fylgjast	  með	  hegðunarmynstri	  fólks	  og	  mældi	  hann	  hversu	  lengi	  fólk	  valdi	  sjálft	  að	  leysa	  

ákveðið	  verkefni.	  Þetta	  frjálsa	  val	  notaði	  hann	  sem	  mælieiningu	  á	  innri	  hvatningu,	  það	  

er	  að	   segja	  þeim	  mun	   lengri	   tíma	  sem	  þátttakandi	  eyddi	   í	   verkefnið	  þeim	  mun	  meiri	  

væri	  innri	  hvatningin	  (Ryan	  og	  Deci,	  2000;	  Akin-‐Little	  o.fl.,	  2004).	  Í	  þessum	  rannsóknum	  

var	   alltaf	   notast	   við	   sömu	   aðferðina.	   Þátttakendur	   tóku	   þrjár	   umferðir	   í	   að	   leysa	  

verkefni.	  Fyrst	  leystu	  þátttakendur	  verkefnið	  án	  þess	  að	  fá	  ytri	  umbun.	  Svo	  var	  hópnum	  

skipt	  í	  tvennt,	  annar	  hópurinn	  átti	  að	  gera	  sama	  verkefni	  og	  fá	  pening	  (ytri	  hvatningu)	  

fyrir	   á	   meðan	   hinn	   hópurinn	   leysti	   verkefnið	   áfram	   án	   umbunar.	   Að	   lokum	   voru	  

hóparnir	  svo	  fengnir	  til	  að	  leysa	  verkefnið	  aftur	  en	  nú	  fékk	  hvorugur	  hópurinn	  umbun	  

(Akin-‐Little	   o.fl.,	   2004).	   Niðurstöður	   úr	   fyrstu	   tveimur	   rannsóknunum	   sýndu	   að	   í	  

umferð	   númer	   tvö	   þegar	   annar	   hópurinn	   fékk	   pening	   fyrir	   að	   leysa	   verkefnið	   jókst	  

tíminn	  sem	  þátttakendur	  eyddu	  í	  verkefnið	  hjá	  þeim	  hópi	  sem	  fékk	  umbunina	  á	  meðan	  

tíminn	   stóð	  nánast	   í	   stað	  hjá	   hinum	  hópnum.	   Í	   þriðju	  umferð	  þegar	   peningurinn	   var	  

fjarlægður	   og	   hvorugur	   hópurinn	   fékk	   umbun	   minnkaði	   tíminn	   sem	   þátttakendur	  

eyddu	   í	   verkefnið	   talsvert	   hjá	   hópnum	   sem	   hafði	   fengið	   pening	   í	   annarri	   umferð	   á	  

meðan	   þátttakan	   hjá	   hinum	   hópnum	   var	   enn	   óbreytt.	   Það	   kom	   einnig	   í	   ljós	   að	  

hópurinn	  sem	  hafði	  fengið	  pening	  í	  annarri	  umferð	  eyddi	  minni	  tíma	  í	  verkefnið	  í	  þriðju	  

umferð	  heldur	  en	  hann	  hafði	   gert	   í	   þeirri	   fyrstu.	  Þetta	   studdi	   tilgátu	  Deci	  um	  að	  ytri	  

hvatning	  hefði	  neikvæð	  áhrif	  á	  innri	  hvatningu	  (Akin-‐Little	  o.fl.,	  2004).	  

Í	   einni	   rannsókn	   sinni	   notaðist	   Deci	   hins	   vegar	   við	   munnlegt	   hrós	   í	   stað	   peninga	  

umbunar.	  Líkt	  og	   í	   fyrri	  rannsóknum	  jókst	  tíminn	  sem	  þátttakendur	  eyddu	  í	  verkefnið	  

hjá	   hópnum	   sem	   fékk	   ytri	   hvatninguna	   en	   ólíkt	   hinum	   rannsóknunum	   eyddu	  

þátttakendurnir	  sem	  fengu	  hrósið	  meiri	  tíma	  í	  verkefnið	   í	  þriðju	  umferð	  þrátt	  fyrir	  að	  

búið	  væri	  að	  fjarlægja	  ytri	  hvatninguna.	  Deci	  ályktaði	  því	  svo	  að	  félagsleg	  umbun	  svo	  

sem	  munnlegt	  hrós	  hefði	  ekki	  neikvæð	  áhrif	  á	  innri	  hvatningu	  líkt	  og	  veraldleg	  umbun.	  

Þessar	   rannsóknir	   hafa	   marg	   oft	   verið	   endurteknar	   með	  mismunandi	   verkefnum	   og	  

verðlaunum	  en	  oftar	  en	  ekki	  sömu	  niðurstöðum	  (Akin-‐Little	  o.	  fl.,	  2004).	  	  

Út	   frá	   þessum	   niðurstöðum	   varð	   til	   kenninginin	   um	   hugrænt	   mat	   (e.	   cognitive	  

evaluation	  theory)	  en	  hún	  fjallar	  um	  áhrif	  ytri	  hvatningar	  á	  innri	  hvatningu.	  Kenningin	  

fjallar	  einnig	  um	  það	  hvernig	  hægt	  sé	  að	  skipta	  ytri	  hvatningu	  í	  tvo	  flokka.	  Annars	  vegar	  

þátttökumiðaða	  hvatningu	  sem	  byggir	  á	  því	  að	  verðlauna	   fyrir	  ákveðna	  þátttöku	  eins	  

og	  til	  dæmis	  „ef	  þú	  borðar	  allan	  matinn	  þinn,	  þá	  færðu	  eftirmat".	  Hins	  vegar	  getur	  ytri	  

hvatning	   verið	   meira	   upplýsandi	   og	   gæðamiðaðari	   líkt	   og	   hrós	   fyrir	   vel	   unnin	   verk.	  

Þátttökumiðuð	   hvatning	   er	   talin	   grafa	   undan	   innri	   hvatningu	   því	   þegar	   einstaklingur	  

leysir	   verkefni	   fyrir	   verðlaun	   minnkar	   sjálfræðistilfinningin.	   Gæðamiðuð	   hvatning	   er	  

einnig	  talin	  hafa	  neikvæð	  áhrif	  á	  innri	  hvatningu	  því	  þegar	  fólk	  fer	  að	  vinna	  fyrir	  hrósi	  

minnkar	   einnig	   sjálfræðistilfinning	   þess.	   Gæðamiðuð	   hvatning	   eykur	   þó	  

hæfnitilfinningu	  þátttakandans	  og	  er	  því	  að	  vissu	  leyti	  talin	  jákvæðari	  (Akin-‐Little	  o.fl.,	  

2004).	  	  

Það	  er	  mikilvægt	  að	  hafa	  þetta	  ofarlega	  í	  huga	  þegar	  notast	  er	  við	  Félagströllið	  svo	  það	  

fari	  ekki	  að	  grafa	  undan	  sjálfræði	  einstaklingsins.	  Félagströllið	  á	  að	  vera	  hlutlaust	  kerfi	  í	  

bakgrunn	   þar	   sem	   allt	   sem	   ungmennin	   ákveða	   að	   taka	   sér	   fyrir	   hendur	   í	  

æskulýðsstarfinu	  er	  metið	  til	   stiga.	  Stigin	   í	  Félagströllinu	  eiga	  að	  vera	  upplýsingar	  um	  

þátttöku	  einstaklingsins	  en	  ekki	  stýringartól,	  þannig	  ætti	  það	  að	  hafa	  lágmarks	  áhrif	  á	  

innri	  hvatningu	  þátttakandans.	  Það	  má	  með	  sanni	   segja	  að	  það	  sé	  mikilvægt	  að	  vera	  

meðvitaður	  þegar	  notast	  er	  við	  ytri	  hvatningu	  í	  æskulýðsstarfi	  því	  eins	  og	  fram	  kom	  hér	  

að	  ofan	  getur	  misbeiting	  ytri	  hvatningar	  haft	  afar	  neikvæð	  áhrif	  á	  starfið.	  Einstaklingar	  

gætu	   farið	   að	   eyða	   meiri	   tíma	   í	   að	   einbeita	   sér	   að	   ytri	   hvatningunni	   á	   kostnað	  

verkefnanna	   og	   þeir	   gætu	   einfaldlega	   misst	   áhugann	   á	   starfinu	   almennt.	   Ef	  

Félagströllinu	  er	  hins	  vegar	  beitt	  á	  réttan	  hátt	  getur	  það	  stutt	  við	  æskulýðsstarfið	  þar	  

sem	   allir	   litlu	   hlutirnir	   sem	   unga	   fólkið	   tekur	   sér	   fyrir	   hendur	   safnast	   saman	   í	   einn	  

stóran	  leik.	  Ábyrgðin	  hvílir	  því	  á	  herðum	  æskulýðsleiðbeinandans	  og	  skiptir	  höfuðmáli	  

hvernig	  orðræðan	  í	  kringum	  Félagströllið	  er	  svo	  að	  athyglin	  fari	  ekki	  öll	  af	  verkefnunum	  

sjálfum	  og	  yfir	  á	  ytri	  umbunina	  sem	  stigin	  eru.	  	  

FÉLAGSTRÖLLIÐ	  Á	  SELTJARNARNESI	  
Félagströllið	   hefur	   verið	   notað	   frá	   því	   í	   maí	   2012	   í	   félagsmiðstöðinni	   Selið	   á	  

Seltjarnarnesi.	   Það	   heldur	   utan	   um	   aðsókn	   og	   þátttöku	   nemenda	   í	   félagsmálafræði	  

sem	   er	   valáfangi	   kenndur	   í	   Grunnskóla	   Seltjarnarness	   af	   starfsmanni	  

félagsmiðstöðvarinnar.	   Hlutverk	   nemenda	   í	   Félagströllinu	   er	   að	   skrá	   sig	   inn	   í	   hvert	  

skipti	  sem	  þau	  mæta	  í	  félagsmiðstöðina.	  Þau	  skrá	  einnig	  hvað	  þau	  taka	  sér	  fyrir	  hendur	  

þegar	   á	   staðinn	   er	   komið,	   hvort	   þau	   tóku	   þátt	   í	   klúbbastarfi,	   verkefnum	   eða	  

viðburðum.	   Umsjónarmaður	   félagsmálafræðinnar	   þarf	   svo	   að	   samþykkja	   skráningu	  

nemendanna	  ásamt	  því	  að	  skrá	  mætingu	  þeirra	  í	  kennslustundir.	  Það	  eru	  mjög	  skýrar	  

reglur	  um	  notkun	  Félagströllsins	  og	  hvað	  metið	   sé	   til	   stiga.	  Nemendurnir	   fá	   stig	   fyrir	  

alla	  tegund	  þátttöku	  í	  félagsmiðstöðvastarfinu	  og	  aukast	  stigin	  þeim	  mun	  meiri	  ábyrgð	  

og	   frumkvæði	   sem	  nemandinn	   sýnir.	  Með	  því	   er	   verið	   að	   stilla	   kerfið	   þannig	   að	  það	  

sýni	   ekki	   aðeins	   hver	   er	   duglegastur	   að	  mæta	   heldur	   einnig	   hver	   er	   duglegastur	   að	  

vinna	  og	  stofna	  til	  verkefna,	  vera	  virkur	   í	  klúbbastarfi	  og	  fleira	  sem	  sýnir	   fram	  á	  virka	  

þátttöku	   einstaklingsins.	   Í	   hverjum	   mánuði	   er	   svo	   gefið	   út	   hversu	   mörgum	   stigum	  

nemendur	   eiga	   að	   ná	   og	   reiknast	   einkunn	   mánaðarins	   út	   frá	   hlutfalli	   stigafjölda	  

nemenda	   á	   móti	   kröfunum.	   Lokaeinkunn	   í	   áfanganum	   byggir	   svo	   á	   meðaltali	   allra	  

mánaðanna,	   stigalægsti	   mánuðurinn	   er	   þó	   dreginn	   frá.	   Einkunn	   nemenda	   í	  

félagsmálafræði	   ræðst	   því	   alfarið	   af	   Félagströllinu,	   mætingu	   þeirra	   og	   virkni	   í	  

félagsstarfinu.	  

STIGAKERFIÐ	  

Félagsmálafræði	  tímar:	  

-‐	  Ef	  nemandi	  mætir	  í	  tíma	  fær	  hann	  22	  stig.	  

-‐	  Ef	  nemandi	  mætir	  á	  réttum	  tíma	  fær	  hann	  3	  stig.	  

-‐	  Ef	  nemandi	  er	  virkur	  í	  tímanum	  fær	  hann	  5	  stig.	  

Selið:	  

-‐	  Ef	  nemandi	  mætir	  í	  Selið	  fyrir	  kvöldmat	  fær	  hann	  5	  stig.	  

-‐	  Ef	  nemandi	  mætir	  í	  Selið	  eftir	  kvöldmat	  fær	  hann	  5	  stig.	  

Aðeins	   er	   því	   hægt	   að	   fá	   10	   stig	   fyrir	   mætingu	   í	   Selið	   á	   dag.	   Það	   skiptir	   engu	  máli	  

hversu	  lengi	  einstaklingurinn	  er	  í	  Selinu,	  það	  er	  t.d.	  hægt	  að	  koma,	  skrá	  sig	  inn	  og	  fara.	  

Markmiðið	  með	  þessu	  er	  að	  veiða	  sem	  flesta	  unglinga	   í	   félagsmiðstöðina	  og	  vinna	  út	  

frá	  því	  að	  þeir	  þurfi	  að	  mæta	  inn	  fyrir	  dyrnar	  til	  þess	  að	  hægt	  sé	  að	  reyna	  að	  virkja	  þá	  

frekar.	  Einnig	  er	  mikilvægt	  að	  reglurnar	  séu	  einfaldar	  og	  skýrar	  til	  að	  koma	  í	  veg	  fyrir	  

deilur	  og	  að	  athyglin	  færist	  ekki	  af	  starfinu	  og	  yfir	  á	  stigin	  og	  regluverkið.	  

Klúbbastarf:	  

-‐	   Ef	   nemandi	   mætir	   í	   klúbb	   fær	   hann	   10	   stig	   (aðeins	   er	   hægt	   að	   fá	   stig	   fyrir	   sama	  

klúbbinn	  einu	  sinni	  á	  dag).	  

Viðburðir:	  

-‐	  Ef	  nemandi	  mætir	  á	  viðburð	  í	  Selinu	  fær	  hann	  15	  stig.	  

-‐	  Ef	  nemandi	  tekur	  að	  sér	  sjoppu-‐,	  miðasölu-‐	  eða	  frágangsvakt	  fær	  hann	  10	  stig.	  

-‐	  Ef	  nemandi	  er	  verkefnastjóri	  yfir	  viðburði	  fær	  hann	  20	  stig.	  

Verkefni:	  

Öll	   verkefni	   á	   vegum	   félagsmiðstöðvarinnar	   eru	   svo	   sérstaklega	  metin	   til	   stiga	   og	   er	  

reynt	   að	   hafa	   samræmi	   með	   stigagjöfinni.	   Dæmi	   um	   verkefni	   er	   að	   útbúa	   árbók,	  

árshátíðarmyndband,	  búa	  til	  auglýsingar	  og	  fleira.	  

UPPLIFUN	  KENNARA	  

Það	  verður	  að	  segjast	  að	  Félagströllið	  hefur	  reynst	  starfinu	  mikið	  betur	  en	  ég	  þorði	  að	  

vona	  þegar	  ég	  byrjaði	   að	  þróa	  hugmyndina.	   Félagströllið,	   sem	  hefur	   verið	  að	  mótast	  

jafnóðum	  og	  það	  er	  notað	   í	   starfi,	  byrjaði	  sem	  námsmatskerfi	   fyrir	  einn	  valáfanga	  en	  

hefur	  þróast	  yfir	  í	  eins	  konar	  rauðan	  þráð	  í	  gegnum	  allt	  starfið	  í	  félagsmiðstöðinni.	  Um	  

leið	  og	  ég	  kynnti	  Félagströllið	  fyrir	  nemendunum	  í	  félagsmálafræðinni	  urðu	  þeir	  mjög	  

áhugasamir	  og	  fóru	  þeir	  strax	  að	  temja	  sér	  þau	  vinnubrögð	  sem	  nauðsynleg	  eru	  til	  að	  

Félagströllið	  gangi	  upp.	  Þeir	  skráðu	  sig	  inn	  í	  hvert	  skipti	  sem	  þeir	  mættu	  í	  félagsstarf	  og	  

voru	  mjög	  ákafir	  í	  að	  láta	  mig	  uppfæra	  Félagströllið	  reglulega	  svo	  þeir	  gætu	  séð	  hvernig	  

þeir	  væru	  að	  standa	  sig.	  Ef	  þeir	  gleymdu	  að	  skrá	  sig	  inn	  eða	  ef	  ég	  gleymdi	  að	  setja	  inn	  

skráningu	  létu	  þeir	  mig	  vita	  svo	  greinilegt	  var	  að	  þeir	  voru	  ekki	  aðeins	  áhugasamir	  um	  

Félagströllið	  heldur	  fylgdust	  þeir	  einnig	  grannt	  með	  því	  að	  allt	  væri	  eins	  og	  það	  ætti	  að	  

vera	  á	  þeirra	  svæði.	  Þetta	  er	  að	  mínu	  mati	  það	  sem	  gerir	  Félagströllið	  svo	  sterkt	  tæki	  til	  

að	  fylgjast	  með	  þátttöku	  í	  æskulýðsstarfi,	  það	  er	  að	  skráning	  viðveru	  er	  ekki	  í	  höndum	  

starfsmanna	   og	   gleymist	   ekki	   í	   annríki	   dagsins	   þegar	  mikið	   er	   að	   gera.	  Nemendurnir	  

bera	  ábyrgð	  á	  eigin	  skráningu	  og	  þeim	  stendur	  ekki	  á	  sama	  ef	  eitthvað	  er	  ekki	  eins	  og	  

það	   á	   að	   vera.	   Það	   er	   frábært	   aðhald	   fyrir	   starfsfólkið.	   Eitt	   dæmi	   um	   hvernig	  

Félagströllið	  hefur	  breytt	  starfsháttum	  er	  að	  áður	  fyrr	  þurfti	  að	  standa	  í	  útidyrahurðinni	  

eftir	  viðburði	  og	  senda	  nemendur	   í	   félagsmálafræðinni	  aftur	   inn	   í	   sal	   til	  að	  ganga	   frá	  

(sem	  er	  þeirra	  hlutverk)	  en	  í	  dag	  vita	  þau	  að	  það	  eru	  10	  stig	  í	  boði	  fyrir	  frágang	  og	  taka	  

þau	  því	  þátt	  í	  honum	  án	  þess	  að	  neinn	  þurfi	  að	  skipta	  sér	  af	  því	  og	  hafa	  aldrei	  fleiri	  lagt	  

hönd	  á	  plóg.	  Félagströllið	  er	  því	  ekki	  aðeins	  að	  auka	  þátttöku	   í	   starfinu	  heldur	  einnig	  

ábyrgð	  og	  virkni	  þátttakenda	  sem	  sækja	  starfið.	  

Upphaflega	  ætlaði	   ég	  mér	  aðeins	  að	  nota	   Félagströllið	   sem	   leið	   til	   að	  gefa	  einkunnir	  

fyrir	   félagsmálafræði.	   Fljótlega	   komst	   ég	   hins	   vegar	   að	   því	   að	   nemendurnir	   voru	   svo	  

áhugasamir	   um	   Félagströllið	   að	   þrátt	   fyrir	   að	   þau	   væru	   löngu	   búin	   að	   uppfylla	   þau	  

skilyrði	  sem	  ég	  setti	  fyrir	  hvern	  mánuð	  til	  að	  fá	  10	  í	  áfanganum	  þá	  hélt	  áhuginn	  áfram.	  

Þau	   litu	   ekki	   á	   Félagströllið	   sem	   námsmatskerfi	   heldur	   sem	   skemmtilegan	   leik	   og	  

langaði	  þeim	  að	  safna	  stigum,	   færast	  upp	  á	  næsta	  þrep	  og	  keppa	  við	  vini	   sína.	  Þetta	  

varð	  til	  þess	  að	  ég	  fór	  að	  þróa	  Félagströllið	  áfram	  og	  stefni	  ég	  á	  að	  opna	  á	  skráningu	  í	  

það	   fyrir	   alla	   sem	   sækja	   félagsmiðstöðina	   en	   ekki	   aðeins	   fyrir	   þá	   sem	   eru	   í	  

félagsmálafræði	  áfanganum.	  

Það	   ber	   einnig	   að	   nefna	   að	   Félagströllið	   er	   frábær	   leið	   til	   að	   greina	  

félagsmiðstöðvastarfið.	   Umsjónarmaður	   Félagströllsins	   fær	   nákvæma	   tölfræði	   um	  

þátttöku	   ungs	   fólks	   í	   starfi	   félagsmiðstöðvarinnar,	   sundurliðaða	   eftir	   aldri	   og	   kyni,	  

hvaða	  vikudag	  fólk	  mætir,	  dagstarf	  eða	  kvöldstarf	  og	  hvað	  það	  tekur	  sér	   fyrir	  hendur	  

þegar	  á	   staðinn	  er	   komið.	   Einnig	  er	   auðvelt	   að	  koma	  auga	  á	  það	  þegar	  einstaklingur	  

hverfur	   skyndilega	   úr	   starfinu	   eða	   tekur	   lítinn	   þátt.	   Starfsfólk	   félagsmiðstöðvarinnar	  

getur	  svo	  notað	  sér	  þessar	  upplýsingar	  til	  að	  bregðast	  við	  neikvæðu	  ástandi	  og	  reynt	  að	  

hafa	  jákvæð	  áhrif	  á	  einstaklinga	  sem	  eru	  hlédrægir	  eða	  stunda	  lítið	  félagsstarf.	  

UPPLIFUN	  NEMENDA	  –	  VIÐHORFSKÖNNUN	  

Til	   að	   skoða	   viðhorf	   nemenda	   gagnvart	   Félagströllinu	   verða	   hér	   kynntar	   helstu	  

niðurstöður	   úr	   viðhorfskönnun	   sem	   lögð	   var	   fyrir	   nemendur	   félagsmálafræðinnar	   í	  

apríl	  2013.	  Könnunin	  var	  á	  vegum	  kennara	  áfangans	  og	  hafði	  það	  markmið	  að	  kanna	  

viðhorf	  nemenda	  gagnvart	  félagsmálafræðinni,	  Félagströllinu	  og	  félagsstarfi	  almennt.	  

AÐFERÐIN	  

Notast	  var	  við	  nafnlausa	  spurningalistakönnun	  sem	  var	  blanda	  af	  krossaspurningum	  og	  

skriflegum	   spurningum.	   Þær	   snéru	   að	   viðmóti	   nemandans	   gagnvart	   félagsmálafræði	  

áfanganum,	  Félagströllinu	  og	  félagsmiðstöðvarstarfi	  almennt.	  	  

ÞÁTTTAKENDUR	  

Þátttakendur	   voru	  nemendur	   í	   félagsmálafræði	   í	  Valhúsaskóla.	  Úrtakið	   voru	  allir	  þeir	  

sem	  mættu	  í	  félagsmálafræði	  dagana	  sem	  könnunin	  var	  lögð	  fyrir	  en	  það	  voru	  32	  af	  38	  

nemendum	  félagsmálafræðinnar.	  Nemendahópurinn	  samanstóð	  af	  24	  stelpum	  og	  átta	  

strákum,	   þar	   af	   18	   nemendum	   úr	   10.	   bekk,	   átta	   nemendum	   úr	   9.	   bekk	   og	   sex	  

nemendum	  úr	  8.	  bekk.	  

GAGNAÖFLUN	  

Könnunin	  var	  lögð	  fyrir	  í	  félagsmálafræðitíma	  í	  tölvuveri	  skólans.	  Bannað	  var	  að	  tala	  sín	  

á	  milli	   á	  meðan	   könnuninni	   stóð	   en	   hægt	   var	   að	   fá	   aðstoð	   kennara	   ef	   eitthvað	   var	  

óljóst.	  Könnunin	  var	   lögð	   fyrir	  2.	  apríl	  2013	  hjá	  10.	  bekk	  og	  3.	  apríl	  2013	  hjá	  8.	  og	  9.	  

bekk.	  

SPURNINGALISTINN	  

Spurningalistinn	   sem	   kennari	   áfangans	   útbjó	   fyrir	   nemendurna	   var	   rafrænn,	   í	   fimm	  

hlutum	   og	   innihélt	   hann	   23	   spurningar.	   Fyrsti	   hluti	   snéri	   að	   upplýsingaöflun	   um	  

nemandann.	   Annar	   hluti	   snéri	   að	   félagsmálafræði	   áfanganum	   og	   sá	   þriðji	   að	  

Félagströllinu.	  Fjórði	  hluti	  snéri	  að	  félagsmiðstöð	  skólans.	  Fimmti	  hluti	  snéri	  svo	  aftur	  

að	  nemandanum	  og	  stöðu	  hans	  í	  Félagströllinu.	  Ástæðan	  fyrir	  því	  að	  spurt	  var	  út	  í	  hvar	  

nemandinn	  væri	  staddur	  í	  Félagströllinu	  í	  síðasta	  hluta	  könnunarinnar	  var	  til	  að	  reyna	  

að	  lágmarka	  áhrif	  gengi	  nemandans	  í	  Félagströllinu	  á	  viðhorf	  hans	  gagnvart	  því.	  Það	  er	  

að	  segja	  að	  láta	  nemandann	  byrja	  á	  því	  að	  svara	  hvernig	  honum	  líkaði	  við	  Félagströllið	  

áður	  en	  hann	  færi	  að	  skoða	  eigin	  stöðu	  því	  léleg	  staða	  hans	  gæti	  haft	  neikvæð	  áhrif	  á	  

viðhorf	  hans	  gagnvart	  Félagströllinu.	  

GREINING	  GAGNA	  

Niðurstöður	   úr	   könnuninni	   röðuðust	   upp	   í	   excel	   og	   voru	   settar	   upp	   töflur	   úr	  

krossaspurningunum	  og	  skriflegu	  spurningarnar	  voru	  unnar	  með	  opinni	  kóðun	  en	  með	  

opinni	   kóðun	   er	   svörunum	   skipt	   niður	   í	   þemu	   og	   flokka	   til	   að	   draga	   saman	   helstu	  

niðurstöður	  (Neuman,	  2011).	  

ÁLITAMÁL,	  TAKMARKANIR	  OG	  RÉTTMÆTI	  

Hægt	   er	   að	   setja	   spurningamerki	   við	   það	   að	   kennari	   áfangans	   sem	   einnig	   bjó	   til	  

Félagströllið	  sé	  sá	  sem	  leggur	  fyrir	  spurningalistakönnun	  varðandi	  viðhorf	  nemendanna	  

gagnvart	  áfanganum	  og	  Félagströllinu.	  Reynt	  var	  þó	  að	   sporna	  gegn	  þessum	  áhrifum	  

með	   því	   að	   hafa	   könnunina	   nafnlausa	   og	   þátttakendur	   voru	   einnig	   upplýstir	   um	   að	  

könnunin	   væri	   hluti	   af	   háskólaverkefni	   en	   ekki	   námsmati	   þeirra.	   Það	   getur	   einnig	  

reynst	  erfitt	  að	  yfirfæra	  niðurstöður	  könnunarinnar	  yfir	  á	  aðra	  hópa	  vegna	  þess	  hversu	  

lítill	  hópurinn	  er.	  Eigi	  að	  síður	  gefa	  niðurstöður	  könnunarinnar	  ákveðnar	  vísbendingar	  

um	  það	  hvað	  nemendum	   finnst	  um	  þátttöku	   sína	   í	   Félagströllinu	  og	  hvaða	  áhrif	   það	  

hefur.	  

HELSTU	  NIÐURSTÖÐUR	  OG	  UMRÆÐUR	  

Fyrsti	   hluti	   könnunarinnar	   snéri	   að	   viðhorfi	   nemenda	   gagnvart	   félagsmálafræðinni	   í	  

heild	  sinni.	  Ástæða	  þess	  að	  viðhorf	  nemenda	  gagnvart	  áfanganum	  var	  kannað	  var	  sú	  að	  

neikvætt	  viðhorf	  í	  garð	  áfangans	  hefði	  auðveldlega	  getað	  haft	  neikvæð	  áhrif	  á	  viðmót	  

nemendans	  gagnvart	  Félagströllinu.	  Eins	  og	  mynd	  1	  sýnir	  þá	  líkar	  97%	  nemenda	  mjög	  

vel	  eða	  vel	  við	  kennslufyrirkomulagið	  í	  Félagsmálafræðinni.	  Einum	  nemenda	  líkar	  allt	  í	  

lagi	   við	   það	   og	   engum	   líkar	   illa	   við	   það.	   Þetta	   jákvæða	   viðhorf	   gagnvart	  

kennslufyrirkomulaginu	  gefur	  til	  kynna	  að	  álit	  nemenda	  á	  áfanganum	  í	  heild	  sinni	  ætti	  

ekki	  að	  hafa	  neikvæð	  áhrif	  á	  viðhorf	  þeirra	  gagnvart	  Félagströllinu.	  

Mynd	  1.	  Viðmót	  nemenda	  gagnvart	  kennslufyrirkomulagi	  félagsmálfræðinnar	  

Annar	   hluti	   könnunarinnar	   snéri	   svo	   að	   Félagströllinu.	   Eins	   og	   sjá	   má	   á	   mynd	   2	   þá	  

finnst	  75%	  nemenda	  í	  félagsmálafræðinni	  mjög	  skemmtilegt	  eða	  skemmtilegt	  að	  vera	  

þátttakandi	   í	   Félagströllinu,	   22%	   finnst	   það	   allt	   í	   lagi	   og	   einum	   nemanda	   finnst	   það	  

mjög	   leiðinlegt.	   Þetta	   bendir	   til	   þess	   að	   Félagströllið	   höfði	   ekki	   jafn	   vel	   til	   allra	  

þátttakenda	   þess	   og	   mikilvægt	   að	   kanna	   hvað	   veldur.	   Það	   ber	   að	   nefna	   að	   einn	  

þátttakandi	   í	   könnuninni	   hafði	   gefið	   sig	   á	   tal	   við	   kennarann	   fyrir	   tímann	   og	   kvartað	  

undan	   einkunn	   sinni	   í	   félagsmálafræði	   í	   mánuðinum	   á	   undan.	   Eitt	   af	   því	   sem	   stakk	  

þennan	  þátttakanda	  hvað	  mest	  var	  að	  ekkert	  var	  hægt	  að	  gera	  til	  að	  bæta	  einkunnina	  	  

eftir	  á	  því	  það	  er	  ekkert	  huglægt	  mat	  við	  Félagströllið.	  Staðreyndin	  var	  einfaldlega	  sú	  

að	   þátttakandinn	   hafði	   ekki	   verið	   virkur	   í	   félagsstarfinu	   og	   þar	   af	   leiðandi	   sýndi	  

Félagströllið	  fram	  á	  það.	  	  

Mynd	  2.	  Upplifun	  þátttakenda	  á	  Félagströllinu	  	  

Það	   var	   athyglisvert	   að	   í	   báðum	   hópum	   sem	   könnunin	   var	   lögð	   fyrir	   spurðu	  

þátttakendur	  kennarann	  hvort	  spurningin	  um	  áhrif	  Félagströllsins	  á	  mætingu	  þýddi	  að	  

Félagströllið	  væri	  eina	  ástæðan	  fyrir	  þátttökunni	  eða	  hvort	  það	  hefði	  áhrif.	  Kennarinn	  

svaraði	   eins	   og	   stendur	   í	   spurningunni	   á	   mynd	   3	   að	   verið	   væri	   að	   spyrja	   hvort	  

Félagströllið	   hefði	   einhver	   áhrif.	   Á	   þeirri	   mynd	   kemur	   í	   ljós	   að	   78%	   nemenda	   töldu	  

Félagströllið	   hafa	   nokkur,	   mikil	   eða	   mjög	   mikil	   áhrif	   á	   mætingu	   þeirra	   í	  

félagsmiðstöðina	   á	   meðan	   22%	   töldu	   það	   hafa	   lítil	   eða	   mjög	   lítil	   áhrif.	   Það	   er	   því	  

greinilegt	   að	   Félagströllið	   hefur	   náð	   því	   markmiði	   að	   auka	   þátttöku	   ungs	   fólks	   í	  

æskulýðsstarfi	  á	  þeim	  stutta	  tíma	  sem	  það	  hefur	  verið	  í	  notkun.	  

Mynd	  3.	  Áhrif	  Félagströllsins	  á	  mætingu	  í	  félagsmiðstöðina	  Selið	  

Eins	  og	  mynd	  4	  sýnir	  þá	  telja	  47%	  nemenda	  að	  Félagströllið	  hafi	  nokkur,	  mikil	  eða	  mjög	  

mikil	  áhrif	  á	  það	  hversu	  mikið	  þeir	  mæta	  á	  viðburði	  en	  53%	  telur	  það	  hafa	  lítil	  eða	  mjög	  

lítil	  áhrif.	  	  

Mynd	  4.	  Áhrif	  Félagströllsins	  á	  mætingu	  á	  viðburði	  

Mynd	   5	   sýnir	   hversu	   mikil	   áhrif	   nemendur	   töldu	   Félagströllið	   hafa	   á	   það	   hvort	   þau	  

tækju	  virkan	  þátt	  í	  framkvæmd	  á	  viðburðum.	  Þessari	  spurningu	  fylgdi	  auka	  texti	  til	  að	  

upplýsa	  nemendur	  um	  það	  hvað	  „að	  taka	  virkan	  þátt"	  þýddi	  en	  með	  virkri	  þátttöku	  var	  

átt	  við	  að	  koma	  að	  skipulagi	  viðburða,	  taka	  að	  sér	  sjoppu-‐	  eða	  miðasöluvakt	  eða	  koma	  

að	  undirbúningi	   viðburða	  með	  því	   að	  útbúa	  auglýsingar	  og	   fleira	   í	   þeim	  dúr.	  Myndin	  

sýnir	  að	  72%	  nemenda	   telja	  að	  Félagströllið	  hafi	  nokkur,	  mikil	  eða	  mjög	  mikil	   áhrif	  á	  

það	  hvort	  þeir	   taki	  virkan	  þátt	   í	   framkvæmd	  á	  viðburðum.	  Aðeins	  28%	  telja	  það	  hafa	  

lítil	  eða	  mjög	  lítil	  áhrif.	  Þessar	  niðurstöður	  sýna	  fram	  á	  það	  að	  Félagströllið	  hefur	  einnig	  

náð	  því	  markmiði	  að	  auka	  virka	  þátttöku	  ungs	  fólks	  í	  æskulýðsstarfi.	  

Mynd	  5.	  Áhrif	  Félagströllsins	  á	  þátttöku	  við	  framkvæmd	  viðburða	  

Athyglisvert	  er	  að	  bera	  saman	  hvernig	  Félagströllið	  hefur	  mismikil	  áhrif	  á	  mismunandi	  

tegundir	  þátttöku.	  Eins	  og	  sjá	  má	  á	  töflu	  1	  hefur	  Félagströllið	  mest	  áhrif	  á	  mætingu	   í	  

félagsmiðstöðina,	  næst	  mest	  á	  þátttöku	   í	   framkvæmd	  viðburða	  og	  svo	  minnst	  áhrif	  á	  

mætingu	  á	  viðburði.	  Margar	  ástæður	  geta	  legið	  á	  bak	  við	  þessar	  niðurstöður	  en	  líklegt	  

er	  að	  það	  spili	  inn	  í	  að	  félagsmiðstöðin	  er	  opin	  á	  hverjum	  degi	  og	  ekki	  alltaf	  eitthvað	  á	  

dagskrá.	   Því	   getur	   stigasöfnun	   spilað	   stórt	   hlutverk	   í	   því	   að	   nemandinn	   geri	   sér	   ferð	  

niður	   í	   félagsmiðstöð	   til	   að	   sjá	   hvað	   sé	   á	   seyði	   þar.	   Þeir	   nemendur	   sem	   velja	   sér	  

félagsmálafræði	   mæta	   almennt	   vel	   á	   viðburði	   á	   vegum	   skólans	   og	  

félagsmiðstöðvarinnar	   og	   því	   er	   lítið	   hægt	   að	   hafa	   áhrif	   á	   þá	   ákvörðun	   þeirra.	   Hins	  

vegar	  sýnir	  könnunin	  að	  Félagströllið	  hefur	  talsverð	  áhrif	  á	  virka	  þátttöku	  nemenda	  á	  

viðburðum.	  Þetta	  rímar	  vel	  við	  upplifun	  kennarans	  eins	  og	  fram	  hefur	  komið	  að	  áður	  

en	  Félagströllið	  kom	  til	  sögunnar	  var	  ávallt	  skylda	  fyrir	  nemendur	  félagsmálafræðinnar	  

að	  vera	  eftir	  og	  sjá	  um	  frágang	  eftir	  viðburði.	  Eftir	  að	  Félagströllið	  kom	  til	  sögunnar	  er	  

sú	  skylda	  dottin	  út	  þar	  sem	  nemendur	  vilja	  taka	  þátt	  í	  frágangnum	  til	  að	  fá	  sín	  stig.	  

Tafla	  1.	  Samanburður	  á	  áhrifum	  Félagströllsins	  á	  mætingu	  og	  þátttöku	  

	  

Þátttakendurnir	  voru	  svo	  beðnir	  um	  að	  gefa	  Félagströllinu	  heildareinkunn	  og	  líkt	  og	  sjá	  

má	  á	  mynd	  6	  var	  einkunnagjöfin	  ansi	  dreifð.	  87%	  nemenda	  gefa	  einkunn	  á	  skalanum	  7-‐

10	  og	  er	  10	  algengasta	  einkunnin.	  Tveir	  nemendur	  gefa	  Félagströllinu	  þó	  1	  í	  einkunn	  og	  

sitt	   hvor	   nemandinn	   gefur	   Félagströllinu	   4	   og	   5.	   Þessi	   dreifing	   á	   einkunnagjöfinni	  

verður	  til	  þess	  að	  meðaleinkunnin	  sem	  nemendur	  gefa	  Félagströllinu	  er	  rétt	  rúmlega	  8.	  

Það	  er	  mjög	  athyglisvert	  að	  þrátt	   fyrir	  að	  flestir	  gefi	  Félagströllinu	  háa	  einkunn	  að	  þá	  

eru	  samt	  tveir	  nemendur	  sem	  gefa	  því	  lægstu	  einkunn.	  

Mynd	  6.	  Einkunn	  sem	  nemendur	  gefa	  Félagströllinu	  

Þriðji	  hluti	  könnunarinnar	  var	  meira	  af	  almennum	  toga	  en	  þar	  var	  viðhorf	  nemendanna	  

gagnvart	   félagsmiðstöðvastarfi	   almennt	  og	   starfi	   félagsmiðstöðvarinnar	   Selið	   skoðað.	  

Þessi	   hluti	   gefur	   okkur	   þó	   vissa	   innsýn	   inn	   í	   viðhorf	   hópsins	   gagnvart	  æskulýðsstarfi.	  

Allir	   þátttakendur	   í	   könnuninni	   töldu	   mikilvægt	   eða	   mjög	   mikilvægt	   að	   hafa	  

félagsmiðstöð	  í	  hverfinu	  sínu	  líkt	  og	  sést	  á	  mynd	  7.	  	  

Mynd	  7.	  Mikilvægi	  þess	  að	  hafa	  félagsmiðstöð	  í	  hverfinu	  

Það	   er	   hugsanlegt	   að	   viðhorf	   þátttakanda	   gagnvart	   félagsmiðstöðvastarfi	   litist	   af	   því	  

hversu	  ánægðir	  þeir	  séu	  með	  sína	  eigin	  félagsmiðstöð	  en	  eins	  og	  sjá	  má	  á	  mynd	  8	  þá	  

eru	  94%	  þátttakenda	  mjög	  ánægðir	  með	  félagsmiðstöðina	  sína	  og	  6%	  eru	  ánægðir.	  Það	  

þýðir	  að	  allir	  þátttakendur	  eru	  mjög	  ánægðir	  eða	  ánægðir	  með	  félagsmiðstöðina	  sína.	  

Mynd	  8.	  Viðhorf	  nemenda	  gagnvart	  félagsmiðstöðinni	  Selið	  

Í	   könnuninni	   voru	   einnig	   opnar	   spurningar	   þar	   sem	   þátttakendum	   gafst	   tækifæri	   til	  

þess	   að	   útskýra	   frekar	   viðmót	   þeirra	   gagnvart	   Félagströllinu.	   Fyrst	   var	   spurt	   hvað	  

þátttakendum	  fannst	  að	  betur	  mætti	   fara	   í	   tengslum	  við	  Félagströllið	  og	  snéru	  svörin	  

sem	   komu	   við	   þeirri	   spurningu	   flest	   öll	   að	   námsmats	   hluta	   þess	   og	   kröfunum	   sem	  

kennari	  námskeiðsins	  leggur	  á	  þátttakendur.	  	  

Dæmi	  um	  svör	  sem	  fram	  komu	  voru:	  

„Ekki	  gefa	  einkunn	  eftir	  Félagströllinu".	  

„Hafa	  kröfur	  um	  stigafjölda	  í	  hverjum	  mánuði	  í	  samræmi	  við	  viðburði".	  

„Að	  hafa	  undanþágu	  fyrir	  þá	  sem	  hafa	  mjög	  mikið	  að	  gera	  eru	  t.d.	   í	   íþróttum	  og	  með	  

mikinn	  heimalærdóm	  vegna	  þess	  að	  sumir	  komast	  eiginlega	  ekkert	  í	  Selið	  nema	  til	  að	  

skrá	  sig	  en	  ekki	  til	  að	  vera	  þar	  og	  það	  er	  leiðinlegt".	  

Það	  er	  mikilvægt	  að	  að	  skoða	  þessa	  gagnrýni	  mjög	  vandlega	  og	  á	  hún	  svo	  sannarlega	  

rétt	   á	   sér.	  Mótrökin	   gegn	  þessum	   svörum	  eru	  þó	   sú	   að	   félagsmálafræði	   er	   valáfangi	  

sem	  er	  hugsaður	  fyrir	  einstaklinga	  sem	  vilja	  taka	  þátt	  í	  að	  skipuleggja,	  framkvæma	  og	  

leiða	   félagsstarfið	   á	   vegum	   félagsmiðstöðvarinnar	   og	   skólans.	   Því	   er	   spurning	   hvort	  

breyta	  eigi	  áfanganum	  eftir	  kröfum	  þeirra	  sem	  hafa	  ekki	  tíma	  til	  að	  sinna	  félagsstarfinu.	  	  

Einnig	   var	   spurt	   hvað	   þátttakendum	   fannst	   jákvætt	   við	   Félagströllið	   og	   voru	   talsvert	  

fleiri	  sem	  skrifuðu	  svör	  við	  þeirri	  spurningu.	  Svörin	  við	  þessari	  spurningu	  snéru	  flest	  að	  

því	   að	   Félagströllið	   hafi	   orðið	   til	   þess	   að	   þau	   mættu	   meira	   í	   félagsmiðstöðina	   og	   í	  

félagsstarfið.	   Þau	   töldu	   að	   þau	   væru	   virkari	   í	   félagsstarfinu	   ásamt	   því	   að	   þau	   höfðu	  

gaman	  af	  keppninni.	  Dæmi	  um	  svör	  sem	  fram	  komu	  voru:	  

„Maður	   mætir	   meira	   í	   Selið	   og	   þá	   kynnist	   maður	   smá	   saman	   krökkum	   sem	   maður	  

þekkti	  ekki	  neitt."	  

„Fær	   mann	   til	   að	   vera	   virkari	   í	   félagslífinu,	   maður	   getur	   nokkurn	   vegin	   stjórnað	  

einkuninni	  sjálfur	  og	  mér	  finnst	  gaman	  í	  keppnum."	  	  

„Að	  það	  er	  ekki	  gefin	  einkunn	  fyrir	  einhver	  verkefnaskil."	  	  

„Að	  það	  sé	  ákveðin	  keppni	  í	  gangi	  og	  fyrir	  vikið	  verður	  einhvern	  veginn	  meira	  félagslíf	  

og	  að	  allir	  mæti	  á	  viðburði	  og	  reyna	  t.d.	  að	  vinna	  Félagströllið	  og	  því	  er	  meiri	  stemning	  

fyrir	  viðburðum."	  

„Hvetur	   fólk	   sem	   annars	   myndi	   ekki	   taka	   þátt	   í	   viðburðum	   til	   að	   taka	   þátt	   í	   þeim.	  

Skemmtileg	  viðbót	  við	  félagslífið.	  Gaman	  að	  fá	  viðurkenningu	  fyrir	  virkni	  í	  félagslífi."	  

	  „Fólk	  sem	  er	  ekki	  mikið	  í	  félagslífinu	  prófar	  kannski	  félagsmálafræði	  og	  byrjar	  að	  koma	  

meira	  í	  Selið	  og	  á	  viðburði	  út	  af	  Félagströllinu"	  

"Það	  fær	  fleiri	  til	  þess	  að	  koma	  á	  böll	  og	  alla	  viðburði,	  þá	  mæta	  fleiri	  í	  Selið	  og	  þá	  eru	  

fleiri	  í	  Selinu	  þegar	  maður	  kemur"	  

Þessi	   svör	   gefa	   ákveðna	   mynd	   af	   því	   að	   krakkarnir	   séu	   að	   upplifa	   mjög	   sterkt	   þau	  

jákvæðu	  áhrif	  sem	  Félagströllið	  hefur	  á	  mætingu	  þeirra	  í	  félagsstarfið.	  Þau	  telja	  að	  betri	  

mæting	   þýði	   skemmtilegra	   félagsstarf	   sem	   verður	   til	   þess	   að	  mætingin	   eykst	   ennþá	  

meira.	  Þetta	  eru	  mjög	  jákvæðar	  niðurstöður	  og	  sýnir	  að	  miða	  við	  upplifun	  nemendanna	  

er	   Félagströllið	   að	   hafa	   jákvæð	   áhrif	   á	   bæði	   þátttöku	   og	   virkni	   þátttakenda	   	   í	  

æskulýðsstarfi.	  

	  

	  

	  

	  

	  

	  

	  

	  

	  

	  

	  

	  

	  

	  



	   31	  

NIÐURLAG	  
Í	   greinargerð	   þessari	   hefur	   verið	   reynt	   eftir	   fremsta	   megni	   að	   kynna	   ekki	   aðeins	  

Félagströllið	  til	  sögunnar	  heldur	  einnig	  í	  hvernig	  aðstæðum	  heppilegt	  sé	  að	  nota	  það	  og	  

hvað	  ber	  að	  hafa	  í	  huga	  þegar	  notast	  er	  við	  ytri	  hvatningu	  á	  borð	  við	  Félagströllið.	  Líkt	  

og	  fram	  hefur	  komið	  er	  Félagströllið	  leið	  til	  að	  auka	  þátttöku	  í	  æskulýðsstarfi	  með	  því	  

að	   leikjavæða	  hana.	  Æskulýðsstarf	  er	  dæmi	  um	   tómstundir	   (Jeffs	  og	  Smith,	  2010)	  en	  

tómstundir	   eru	   athöfn	   sem	   einstaklingur	   velur	   að	   taka	   þátt	   í	   og	  má	   segja	   að	   kjarni	  

tómstunda	  felist	  í	  vellíðan	  og	  aukningu	  á	  lífsgæðum	  (Vanda	  Sigurgeirsdóttir,	  2010).	  Þar	  

að	  auki	  er	  æskulýðsstarf	  fyrst	  og	  fremst	  griðarstaður	  fyrir	  ungt	  fólk	  til	  að	  koma	  saman	  

og	   rækta	   áhugamál	   sín	   og	   tengslanet	   (Jeffs	   og	   Smith,	   2010;	  Menntamálaráðuneytið,	  

2003).	  Í	  æskulýðsstarfi	  fer	  einnig	  fram	  heilmikið	  nám	  enda	  er	  einn	  af	  lykilþáttum	  þess	  

að	   stuðla	   að	   velferð	   og	   aukinni	   hæfni	   ungs	   fólks	   (Jeffs	   og	   Smith,	   2010).	   Námið	   sem	  

fram	   fer	   í	   æskulýðsstarfi	   er	   ekki	   formlegt	   nám	   líkt	   og	   í	   skólastarfi	   heldur	   er	   það	  

óformlegt	  og	  oft	  formlaust	  nám	  þar	  sem	  einstaklingurinn	  ræður	  ferðinni	  sjálfur	  og	  lærir	  

í	   gegnum	   fyrirmyndir	   og	   verkefni	   sem	   hann	   tekur	   þátt	   í	   (Jeffs	   og	   Smith,	   2009).	  

Félagströllið	  getur	  því	  átt	  þátt	  í	  að	  auka	  lífsgæði,	  vellíðan	  og	  velferð,	  ásamt	  því	  að	  auka	  

hæfni	  ungs	  fólks.	  Það	  ber	  þó	  að	  hafa	  í	  huga	  að	  Félagströllið	  og	  stigagjöfin	  sem	  fylgir	  því	  

er	   visst	   form	   af	   ytri	   hvatningu	   og	   misbeiting	   á	   ytri	   hvatningu	   getur	   grafið	   undan	  

sjálfræði	  einstaklingsins	  sem	  getur	  orðið	  til	  þess	  að	  hann	  missi	  innri	  áhugann	  á	  starfinu	  

(Akin-‐Little	   o.fl.,	   2004;	   Reeve,	   2009;	   Ryan	   og	   Deci,	   2000).	   Það	   er	   því	   fyrir	   öllu	   að	  

Félagströllið	   sé	   notað	   til	   að	   upplýsa	   og	   verðlauna	   alla	   þátttöku	   í	  æskulýðsstarfi	   sem	  

unga	  fólkið	  tekur	  sér	  fyrir	  hendur	  en	  ekki	  sem	  leið	  til	  að	  múta	  og	  stýra	  unga	  fólkinu	  til	  

að	  taka	  þátt	  í	  starfinu.	  Ef	  Félagströllið	  er	  hins	  vegar	  notað	  á	  réttan	  hátt	  bætir	  það	  við	  

nýrri	   vídd	   í	   starfið	   þar	   sem	   allt	   það	   sem	   unga	   fólkið	   tekur	   sér	   fyrir	   hendur	   safnast	  

saman	   í	  einn	  stóran	   leik.	  Með	  hjálp	   leiksins	  geta	  svo	  umsjónarmenn	  með	  auðveldum	  

hætti	  haldið	  utan	  um	  og	  metið	  þátttöku	  einstaklinga.	  Niðurstöður	  úr	  viðhorfskönnun,	  

sem	   lögð	   var	   fyrir	   þátttakendur	   Félagströllsins,	   hafa	   einnig	   sýnt	   fram	   á	   að	   78%	  

þátttakenda	   telja	   það	   hafa	   nokkur,	   mikil	   eða	   mjög	   mikil	   áhrif	   á	   mætingu	   þeirra	   í	  

félagsmiðstöðina	  og	  72%	  telja	  það	  hafa	  nokkur,	  mikil	  eða	  mjög	  mikil	  áhrif	  á	  að	  þeir	  taki	  

virkan	   þátt	   við	   framkvæmd	   viðburða.	   Þessar	   niðurstöður	   eru	   mjög	   jákvæðar	   enda	  

mikilvægt	   að	   auka	   virka	   þátttöku	   ungs	   fólks	   í	   æskulýðsstarfi.	   	   Niðurstöður	   úr	  

könnuninni	   sýndu	   þó	   einnig	   fram	   á	   að	   Félagströllið	   höfði	   ekki	   jafn	   vel	   til	   allra	   og	   að	  

mikilvægt	  sé	  að	  umsjónarmenn	  þess	  séu	  ávallt	  opnir	  fyrir	  gagnrýni	  svo	  það	  fari	  ekki	  að	  

vinna	  gegn	  eigin	  markmiði	  með	  því	  að	  draga	  úr	  áhuga	  á	  æskulýðsstarfinu.	  

Að	  lokum	  ber	  að	  nefna	  að	  mikilvægt	  er	  að	  koma	  nýjum	  hugmyndum	  og	  verkfærum	  líkt	  

og	   Félagströllinu	   í	   hendurnar	   á	   æskulýðsleiðbeinendum	   því	   þrátt	   fyrir	   sívaxandi	  

fagmennsku	  í	  æskulýðsstarfi	  með	  tilkomu	  tómstunda-‐	  og	  félagsmálafræði	  við	  Háskóla	  

Íslands	   þurfa	   æskulýðsstarfsmenn	   sífellt	   að	   standa	   vörð	   um	   eigið	   starf.	   Þar	   sem	  

æskulýðsstarf	  er	  ekki	  lögbundið	  er	  það	  auðveld	  bráð	  í	  niðurskurði	  á	  sviði	  uppeldis-‐	  og	  

menntamála.	   Sívaxandi	   krafa	   stjórnvalda	   um	   að	   æskulýðsstarf	   sýni	   fram	   á	   í	   hvað	  

peningarnir	  fara,	  hversu	  mikil	  þátttaka	  sé	  í	  starfinu	  og	  hverju	  starfið	  skilar	  hefur	  orðið	  

til	  þess	  að	  forstöðumenn	  færast	  burt	  frá	  ungmennunum	  og	  inn	  á	  skrifstofu	  í	  skýrslu-‐	  og	  

áætlanagerð.	   Það	   þýðir	   þó	   lítið	   fyrir	   æskulýðsstarfsfólk	   að	   vera	   ósátt	   við	   aðkomu	  

stjórnvalda	  enda	  hafa	  þau	  fullan	  rétt	  á	  að	  veita	  mikilvægu	  starfi	   líkt	  og	  æskulýðsstarfi	  

aðhald.	   Félagströllið	   á	   að	   koma	   til	   móts	   við	   æskulýðsleiðbeinendur	   að	   tvennu	   leyti.	  

Annars	  vegar	  sem	  verkfæri	  til	  að	  halda	  utan	  um	  og	  auka	  þátttöku	  í	  æskulýðsstarfi	  með	  

það	  að	  markmiði	  að	  geta	  sýnt	  fram	  á	  hversu	  mikil	  þátttaka	  sé	  í	  starfinu.	  Hins	  vegar	  með	  	  

því	  að	  styðja	  við	  æskulýðsrannsóknir	  en	  eins	  og	  staðan	  er	  í	  dag	  er	  ekki	  til	  ein	  rannsókn	  

sem	  sýnir	  fram	  á	  bein	  áhrif	  æskulýðsstarfs	  á	  ungt	  fólk	  (Mundy-‐McPherson	  o.fl.,	  2012).	  

Með	   Félagströllinu	   er	   hægt	   með	   mjög	   auðveldum	   hætti	   að	   fylgjast	   nákvæmt	   með	  

þátttöku	   hóps	   af	   ungu	   fólki	   í	   æskulýðsstarfi.	   Hægt	   væri	   að	   leggja	   fyrir	   hópinn	  

spurningalista	   eða	   taka	   viðtöl	  með	   reglulegu	  millibili	   til	   að	   rannsaka	   þroska,	   viðhorf,	  

andlega	  líðan,	  samskiptafærni	  og	  svo	  mætti	  lengi	  telja.	  Þannig	  væri	  hægt	  með	  nægilega	  

stóru	   úrtaki	   að	   athuga	   hvort	   fylgni	   sé	   á	  milli	   þátttöku	   í	  æskulýðsstarfi	   og	   þroska	   og	  

hæfni	  einstaklinga.	  	  

Félagströllið	  hefur	  nú	  verið	   í	  notkun	   í	   rúmt	  ár	  og	  er	  það	  sífellt	  að	  vaxa	  og	  dafna.	  Það	  

hefur	  bæði	  reynst	  æskulýðsstarfsfólki	  sem	  og	  ungmennum	  mjög	  vel	  og	  er	  mikill	  vilji	  hjá	  

öðrum	  félagsmiðstöðvum	  að	  fá	  að	  taka	  það	  upp	  í	  sinni	  starfsemi.	  Það	  er	  afar	  mikilvægt	  

fyrir	  æskulýðsstarfsfólk	  sem	  starfar	  faglega	  á	  vettvangi	  æskulýðsmála	  að	  fá	  í	  hendurnar	  

slíkt	  verkfæri	  sem	  getur	  auðveldað	  þeim	  störfin	  og	  þar	  með	  fært	  þá	  út	  af	  skrifstofunni	  

og	  aftur	  niður	  á	  gólf	  til	  ungmennanna	  þar	  sem	  hið	  raunverulega	  æskulýðsstarf	  fer	  fram.	  	   	  

